
Радасных Калядаў і шчасьлівага Новага году
* * * зычым ус ім нашым чытачам! ! !  * * *

Сябры Беларуска-Амэрыканскага За-
дзіночаньня ў Вашынгтоне арганіза-
валі 6 сьнежня сустрэчу дыяспары з

дэлегацыяй беларускай апазыцыі й права-
абаронцаў. Беларуская дэлегацыя, нягле-
дзячы на стомленасьць пасьля папярэдняй
сустрэчы з прэзыдэнтам Бушам, прыбыла
на сустрэчу ў поўным складзе. Яна ўключа-
ла Аляксандра Мілінкевіча, Анатоля Ля-
бедзьку, Паўла Севярынца і яшчэ пяць чала-
век. Акрамя беларусаў, што жывуць ў Ва-
шынгтоне і ваколіцах, на сустрэчу завіта-
ла прадстаўнічая група Згуртаваньня Бела-
рускай Моладзі Амэрыкі зь Нью Джэрзі й
Нью Ёрку на чале зь Міколам Цімашэн-
кам. Перад гасьцямі выступіў старшыня БА-
ЗА Вячка Станкевіч, пасьля чаго Алла Орса-

Романо зачытала прывітаньне ад Старшыні
Рады БНР Івонкі Сурвіллы.

Удзельнікі сустрэчы на працягу некалькіх
гадзінаў абмяркоўвалі праблемы падтрымкі
незалежных сродкаў масавай інфармацыі,
уціск палітычных актывістаў, а таксама ро-
лю, якую можа адыгрываць дыяспара у па-
літычных і грамадзкіх працэсах у Белару-
сі. Спатканьне, у якім узяло ўдзел бо-
лей за 40 чалавек, сталася самай вялікай
падзеяй у беларускім грамадзкім жыцьці
сталіцы ЗША апошніх гадоў.

На фатаздымаку аўтара: за сталом
зьлева направа: А. Мілінкевіч, А. Ляў-
ковіч, А. Лябедзька, П. Севярынец, Э.
Браніцкая, С. Калякін. 

Яраслаў КРЫВОЙ, Вашынгтон

Адраджэньне перажывае сёньня Ка-
тэдральны Сабор сьв. Кірылы Ту-
раўскага ў Нью-Ёрку. На нядзель-

ныя службы зьбіраецца ўсё больш людзей
як са старэйшай, так і з новай эміграцыі. 

25 лістапада беларуская грамадзкасьць
адзначыла 50-я ўгодкі першага беларускага
набажэнства ў сьвятыні. Імпрэза пачалося
ўрачыстай Літургіяй, якую адпраўлялі тры

сьвятары – архімандрыт Андрыян, мітрафор-
ны пратаярэй Міхайла, пратаярэй Зінові.

Парахвіяльная рада прыклала шмат вы-
сілкаў, каб добра падрыхтавацца да юбілею,
ўласнымі сіламі адрамантавалі памяшкань-
ні, але рамонт яшчэ ня скончаны і працы
працягваюцца. Будынак патрабуе аднаўлень-
ня, бо гісторыя яго налічвае далёка за 50 га-
доў. Сп. Вітаўт Кіпель у сваім выступленьні
на сьвяце нагадаў, што Сабор занесены да
Рэгістру “Гістарычныя забудовы Брукліну”,
і пра яго ёсьць інфармацыя ў Гістарычным
календары Брукліну на 2007 год. Там гаво-
рыцца, што храм быў закладзены ў чэрвені
1850 году. Напачатку гэта была царква сьв.
Пятра Япіскапальнай царквы, потым там ас-
талявалася Прэсьвітарыянская царква. У
1907 годзе будынак набыло Хрысьціянскае
Аб’еднаньне Баптысцкіх цэркваў, ад якога
беларусы і адкупілі яго праз 50 гадоў.

Духоўныя і нацыянальна-культурныя па-
трэбы былі на адным зь першых месцаў у

У Нью-Ёрку 3-га лістапада ў грамадзкай залі сабору сьв. Кірылы Тураўскага ў
Брукліне адбылася 26-я Сэсія Рады Беларускай Народнай Рэспублікі.

Сэсія пачалася ўшанаваньнем памяці радных, якія адыйшлі ў лепшы сьвет цягам
апошніх двух гадоў, ад моманту мінулай сэсіі.

Са справаздачамі выступілі Старшыня Рады Івонка Сурвілла, яе намесьнікі Сяр-
гей Навумчык і Вячка Станкевіч, а таксама сябры Прэзыдыюму Рады.

У апошнія два гады, якія прайшлі пасьля папярэдняй сэсіі, спн. Івонка Сурвілла
наведала шэраг краінаў (у тым ліку Летуву, Латвію, Эстонію, Польшчу), дзе су-
стракалася з прадстаўнікамі парлямэнтаў і ўрадаў. Тэмай гутарак была адтрымка
незалежнасьці Беларусі ды спрыяньне ва ўсталяваньні на Бацькаўшчыне дэмакра-
тычнага ладу. Так, у 2005 годзе адбыўся пасьпяховы візыт дэлегацыі Рады БНР на
чале з Старшынём  ў Брусэль, дзе прайшлі спатканьні з кіраўнікамі Эўрапарлямэн-
ту і Эўракамісіі. У 2006 годзе Старшыня Рады БНР была прынятая ў Таліне мі-
ністрам замежных спраў Эстоніі, мела інтэрвію на тэлебачаньні і радыё (пра эфэк-
тыўнасьць візыту сьведчыць нэрвовая рэакцыя лукашэнкаўскай дыпляматычнай
місіі ў Эстоніі). 

На сустрэчах з прадстаўнікамі дыяспараў ў Паўночнай Амэрыцы, Эўропе і ў
Аўстраліі падкрэсьлівалася неабходнасьць захаваньня еднасьці беларускіх арга-
нізацыяў. 

Дэлегацыя Рады БНР брала ўдзел у адкрыцьці помніка ахвярам камунізму ў Ва-
шынгтоне. Сябры Рады спрыялі арганізацыі сустрэчаў апазыцыйных актывістаў
Беларусі з заходнімі палітыкамі.

Галоўныя высілкі сябраў Рады былі накіраваныя на абарону ідэалаў Акту 25 са-
кавіка – незалежнасьці Беларусі, захаваньню яе нацыянальных адметнасьцяў,
культуры і мовы. Менавіта гэта было асноўнай тэмай шматлікіх гутарак сябраў Ра-
ды з палітыкамі краінаў Захаду як у Эўропе, так і на амэрыканскім кантынэнце. Вялі-
кая праца  ў гэтым накірунку яшчэ наперадзе, але ёсьць і відавочны плён: калі раней
шмат якія заходнія палітыкі бачылі выратаваньне ад рэжыму Лукашэнкі ў “аб’яднань-
ні з дэмакратычнай Расеяй”, дык цяпер падобныя разважаньні чуваць радка. Сваю
палітыку ў дачыненьні да Беларусі Захад цяпер вымушаны будаваць з улікам непа-
рушнасьці права беларускага народу на незалежнасьць. Бясспрэчна,  такая сыту-
ацыя стала магчымай дзякуючы змаганьню адраджэнцкіх сілаў у самой Беларусі.

На Сэсіі прынятыя дзьве Рэзалюцыі – “Пра захаваньне гістарычных здабыткаў”,
у якой Рада БНР прызнае варожай беларускім нацыянальным інтарэсам палітыку
пануючай улады ў Рэспубліцы Беларусь, скіраваную на падаўленьне гістарычнай
памяці. Яскравым прыкладам гэтага, адзначаецца ў Рэзалюцыі, сталася руйна-
ваньне гістарычнай забудовы ў Горадні і зьнішчэньне помнікаў архітэктуры ў Мен-
ску.

У Рэзалюцыі “Аб падтрымцы беларускай моладзі” адзначана, што рэжым Лука-
шэнкі ўзмацніў рэпрэсіі супраць актывістаў адраджэнцкіх моладзёвых арганіза-
цыяў. Рада БНР выказала падтрымку моладзёвым актывістам, якія знаходзяць у
сабе сьмеласьць выступаць у абарону беларускай незалежнасьці. (Тэксты Рэза-
люцыяў цалкам надрукаваныя ў лістападаўскім, 538-ым нумары “Беларуса”).

На Сэсіі абмяркоўваліся пытаньні ўшанаваньня памяці Прэзыдэнта Рады БНР
Міколы Абрамчыка, захоўваньня архіву Рады БНР і асобных сябраў Рады, на чым
акцэнтавалі ўвагу Лявон Юрэвіч і Ганна Сурмач. Удзельнікі Сэсіі пагадзіліся з пра-
пановай Зянона Пазьняка прысьвяціць адно з паседжаньняў Прэзыдыюму Рады
БНР праблеме збору і захоўваньня архіву беларускай эміграцыі.

Было абмяркавана сьвяткаваньне 90-ых угодкаў Беларускай Народнай Рэспуб-
лікі. Прынята да ўвагі, што, хоць у беларускіх асяродках Паўночнай Амэрыкі і
Эўропы пройдуць імпрэзы й акцыі, мэтазгодна спрыяць як мага шырэйшаму адзна-
чэньню гадавіны гэтай выбітнай падзеі ў гісторыі беларускай нацыі ў самой Бела-
русі. Сябры Рады бяруць актыўны ўдзел у працы аргкамітэту сьвяткаваньня,
скліканага па ініцыятыве ЗБС “Бацькаўшчына”. Сп-ня  Алла Орса-Романо распавя-
ла пра ініцыятыву выданьня музычнага дыску розных жанраў, а таксама CD-энцык-
ляпэдыі Рады БНР.  

На Сэсіі была заслуханая інфармацыя пра дзейнасьць Фундацыі П. Крэчэўска-
га, былі прынятыя чатыры новыя сябры Рады БНР.

Запрошаны на Сэсію Мікіта Агароднік распавёў пра дзейнасьць Згуртаваньня
Беларускай Моладзі ў Амэрыцы.  

Удзельнікі Сэсіі выказалі шчырую падзяку сястрынству парафіі сабору сьв.
Кірылы Тураўскага за гасьціннасьць. Заканчэньне на бачыне 4

26-я Сэсія
Рады БНР

Сустрэча ў Вашынгтоне

Новае жыцьцё сьвятыні
да 50-й гадавіны дзейнасьці Сабору сьв. К. Тураўскага

“Прымакі” ў Тароньце

Генпракурор ЗША – выхадзец зь Беларусі

Узнагарода ад мітрапаліта Філарэта

Самадзейны аматарскі тэатар пры Бе-
ларускім грамадзка-рэлігійным цэн-
ры ў Тароньце зноў пацешыў тутэй-

шую грамаду. Гэтым разам новай паста-
ноўкай па п’есе Янкі Купалы “Прымакі”.
Прысьвечаная яна была 125-годзьдзю зь дня
нараджэньня песьняра. 

Напісаны гэты сцэнічны жарт у далёкім
1913 годзе, але ягоная прывабнасьць для гле-
дача не паменшала й дагэтуль. Камічнасьць
сытуацый ды дасьціпнасьць жартаў цешыла і
выклікала сьмех кожнага, хто прыйшоў на
пастаноўку. Сакавітасьць роднай гаворкі,

старанна адабраныя дэкарацыі сцэны нібы
адчынілі дзьверы ў беларускую вёску тых ча-
соў.  Натхнёнасьць актораў перадалася ўсёй
залі. Разам з старэйшымі ўдзельнікамі сцэ-
нічнай групы радасна было таксама бачыць
на сцэне і некалькі новых твараў.  

Доўгія апладысмэнты самадзейным артыс-
там і іх мастацкаму кіраўніку Ірыне Шарамет
яшчэ раз паказалі, як важна нам тут на чу-
жыне й надалей трымаць тую нябачную су-
вязь з Радзімай, і які моцны запал энергіі да-
юць ўсім нам такія імпрэзы.

З. ЭЛЬЛЯШЭВІЧ

Сэнат Кангрэсу ЗША зацьвердзіў 23
лістапада на пасаду міністра юстыцыі
і генэральнага пракурора былога фэ-

дэральнага судзьдзю Майкла Мукасея (Mi-
chael Mukasey). Ён замяніў Альбэрта Ганса-
леса, які пайшоў у адстаўку ў жніўні.

Джордж Буш высунуў кандыдатуру 66-га-
довага Мукасея ў сярэдзіне верасьня. Пры
гэтым ён адзначыў, што Мукасей, які праца-
ваў цягам 18 гадоў судзьдзём у Паўднёвай ак-
рузе Нью-Ёрку, “ведае, як трэба эфэктыўна су-
працьстаяць тэрарызму, прычым рабіць гэта
ў поўнай адпаведнасьці з нашымі законамі”.  

У Мукасея – беларускія карані. Яго бацька
нарадзіўся і жыў у мястэчку пад Баранавіча-
мі. Майкл нарадзіўся 28 ліпеня 1941 году ў

Нью-Ёрку. Адукацыю атрымаў у артадаксаль-
най габрэйскай школе Рамаз на Мангэтане. 

Па заканчэньні Калюмбійскага ўнівэрсытэту
і школы права Ельскага ўнівэрсытэту ў 1967
годзе Мукасей стаў займацца адвакацкай
практыкай у юрыдычных фірмах Нью-Ёрку.  

Федэральным судзьдзём ён быў прызнача-
ны ў 1987 годзе прэзыдэнтам Рэйганам.
Старшынстваваў, у прыватнасьці, на працэсе
па справе ісламістаў, арыштаваных за выбух
бомбы ў падземным гаражы нью-ёркскага
Сусьветнага гандлёвага цэнтру ў 1993 годзе,
і прысудзіў да пажыцьцёвага зьняволеньня
натхняльніка гэтага тэракту – мулу з Эгіпту
Амара Абдэль Рахмана.

Паводле Хартыі-97

Мітрапаліт Філарэт, кіраўнік Бела-
рускай Праваслаўнай Царквы, уз-
нагародзіў медалём сьв. Кірылы

Тураўскага вядомага беларускага эмігранта
Янку Запрудніка.

Адзначым, што Янка Запруднік зьяўляецца
сябрам Рады Беларускай Народнай Рэспуб-
лікі. Ён — вядомы беларускі навуковец, аў-
тар некалькіх кніг па гісторыі Беларусі.

Медалямі сьв. Кірылы Тураўскага звычай-
на ўзнагароджваюцца сьвятары, грамадзкія і
дзяржаўныя дзеячы.

Паводле Эўрарадыё
Сп. Запруднік кажа, што атрыманьне ўзна-

гароды было для яго поўнай нечаканасьцю.
Ён разам з жонкай Надзеяй спрыяла будаў-
ніцтву царквы сьв. Еўфрасіньні Полацкай у
Івянцы, царквы ў в. Запясочча, выхаду “Бела-

рускага календара”, які выдаецца пры Петра-
паўлаўскай царкве.

Медаль і падзяку Янка Запруднік атрымаў
поштай, ніхто з прадстаўнікоў БПЦ зь ім не
зьвязваўся. Праз Рацыю ён перадаў Уладыку
падзяку і выказаў спадзеў, што ідэя сьв. К. Ту-
раўскага — служэньне роднай зямлі — будзе
ўвасабляцца ў канкрэтныя дзеяньні БПЦ, у
якой вельмі памалу, на думку дзеяча, уво-
дзіцца ва ўжытак беларуская мова.

Пры гэтым Янка Запруднік сказаў, што
стаўленьне да беларускай улады ў яго не
зьмянілася. “Палітычныя разыходжаньні ў
мяне заўсёды былі і застаюцца, бо палітыка
супраць беларускай культуры працягвае пра-
водзіцца вельмі актыўна. І нам, беларускім
патрыётам, гэта баліць”, — зазначыў ён.

Паводле Радыё Рацыя

Салідарнасьць з украінцамі 

Сябры Беларуска-Амэрыканскага Задзіночаньня і Згуртаваньня Бе-
ларускай Моладзі ў Амэрыцы 17 кастрычніка 2007 года ўзялі ўдзел
ва ўкраінскім “Маршы Памяці”, прысьвечаным 75-й гадавіне гала-

дамору ва Ўкраіне. Беларуская моладзь прыняла ўдзел у маршы па 51-й
вуліцы ў Нью Ёрку, а пасьля ў памінальнай службе ў саборы сьв. Патрыка.
Беларусы са сьцягамі займалі месца на трыбуне для ганаровых гасьцей. Пе-
рад багаслужбай адбылася сустрэча з прадстаўнікамі ўкраінскай моладзі й з
вэтэранамі паваеннага антысавецкага руху ва Ўкраіне. Сябры БАЗА і
ЗБМА былі адзінымі прадстаўнікамі народаў, прыгнечаных камунізмам,
якія прынялі ўдзел у Маршы.

У 1931-1933 годох
Украіну ахапіў штучна
створаны голад. Галоў-
най прычыный яго бы-
ла камуністычная палі-
тыка, скіраваная на вы-
нішчэньне ўкраінскага
сялянства як клясы і
апоры антысавецкіх
паўстанцаў. Голад  быў
ствараны з дапамогаю
падвышаных нарыхто-
вак хлеба. За зрыў за-
вышаных плянаў па
хлебанарыхтоўцы ся-
лян каралі штрафамі
ды канфіскацыяй ін-
шых прадуктаў. Згодна
дырэктывы Савету На-
родных Камісараў СССР
і Цэнтральнага Камітэ-
ту Ўсесаюзнай Каму-
ністычнай партыі (баль-
шавікой) ад 22 студзе-
ня 1933 г. быў забаро-
нены выезд насельніц-
тва з раёнаў, ахопле-
ных голадам. Адзна-
чым, што ў папярэднія
гады ўкраінскія сяляне
масава ратаваліся ад

голаду ў Беларусі і на расейскім чарназемьмі.
Па падліках дасьледчыкаў ад голаду загінула да 10 млн. чалавек. Нядаўна

Вярхоўная Рада Ўкраіны прызнала галадамор генацыдам украінскага народу.
Удзельніцы Маршу Марына Пацічук і Натальля Брылеўская сказалі:

“Мы, як сябры БАЗА і ЗБМА, хацелі выказаць сваю салідарнасьць ук-
раінцам. Разам з народамі, якія пацярпелі ад камунізму і Расеі, лягчэй дамаг-
чыся свабоды для Беларусі! ”

Мікалай ЦІМАШЭНКА

Натальля Брылеўская, Мікіта Агароднік
і Мікалай Цімашэнка. 

Дарагія суродзічы,
11-га лістапада трыццаць тысяч канадыйцаў са-

браліся ў сталіцы Канады кругом помніка маладым
змагаром, якія “ПАЙШЛI ПАМIРАЦЬ ЗА НАШУЮ ВО-
ЛЮ”. Гэтыя словы былі на вуснах усіх прысутных. Шмат
людзей плакалі. Увесь край з удзячнасьцю глядзеў як
найвышэйшыя асобы Канады і прадстаўнікі краінаў
усяго сьвету клалі вянкі на магіле невядомага жаўнера
Канады.

У лістападзе 1920 году ў Беларусі нашыя слаўныя
Случчакі таксама пайшлі паміраць — “ПАЙШЛI
ПАМIРАЦЬ, КАБ ЖЫЛА БАЦЬКАЎШЧЫНА”. З гэтымі
словамі, вышытымі на штандары, дзесяць тысяч змага-
роў войска зьняможанай ужо бальшавікамі Беларускай
Народнай Рэспублікі, узялі ў рукі зброю, каб бараніць
свой народ ад новае няволі.

Рэспубліка Беларусь аднак ня будзе адзначаць гэта-
га гераічнага збройнага чыну. Толькі аднадумцы Случча-
коў аддадуць ім чэсьць, як гэты мы робім ува ўсім сьве-
це кожны год.

Дарагія сябры, вітаю ўсіх Вас з слаўным чынам на-
шых Слуцкіх герояў. Ганаруся імі. Ганаруся сваім наро-
дам, які, абвясьціўшы незалежнасьць Беларусі пасьля
доўгае няволі, знайшоў у сабе сілу і мужнасьць, каб ба-
раніць сваю маладую дзяржаву.

Заклікаю ўсіх Вас належна адзначыць наш слаўны
Дзень Герояў і з удзячнасьцю прыпомніць тых, хто пай-
шоў паміраць, каб жыла Бацькаўшчына.

Жыве Беларусь!
Івонка СУРВІЛЛА, Старшыня Рады БНР

Заява з нагоды візыту Пуціна
Прэзыдыюм Рады 

Беларускай Народнай Рэспублікі

12 сьнежня 2007 г.
Візыт у Менск расейскага прэзыдэнта Ўладзімера

Пуціна (які прапаноўваў Беларусі далучыцца да Расеі
шасьцю губэрніямі) прымушае ізноў казаць пра рэаль-
ную пагрозу Незалежнасьці Бацькаўшчыны. 

Пад рыторыкай аб гэтак званай “саюзнай дзяржа-
ве”, “агульным бюджэце” і г.д. і пры поўным спрыяньні
антыбеларускага рэжыму А. Лукашэнкі, Масква ўсё
больш уцягвае Беларусь у зону расейскіх вайсковых
інтарэсаў, захоплівае беларускую маёмасьць. Усё гэта
робіцца на фоне палітыкі асыміляцыі, звужэньня выка-
рыстаньня беларускай мовы, вынішчэньня нацыяналь-
най культуры, закрыцьця беларускіх інстытутаў і рэ-
прэсіяў супраць тых, хто ўздымае голас ў абарону на-
цыянальных каштоўнасьцяў. 

Рада БНР нагадвае, што, у адпаведнасьці з Дамовай
аб вывадзе з тэрыторыі Беларусі элемэнтаў ядзернай
зброі, Вялікабрытанія і Злучаныя Штаты Амэрыкі ўзялі
на сябе абавязкі гарантаў беларускай Незалежнасьці.
Беларускі народ чакае ад гэтых краінаў выкананьня
гэтых абавязкаў. Але сапраўднай гарантыяй сувэрэн-
насьці ёсьць усьведамленьне беларускай нацыяй
свайго права на вольнае жыцьцё, і Рада БНР пад-
трымлівае ўсіх, хто ў гэтыя дні пад Бел-Чырвона-Бе-
лымі Сьцягам бароніць Незалежнасьць Беларусі.

Замаўляйце ў рэдакцыі “Беларуса”
каляндар-плякат на 2008 год.

Кошт разам з дасылкаю $3.
Чэкі выпісвайце на імя BIELARUS.

Лявон Баршчэўскі –
старшыня Партыі БНФ

8–9 сьнежня ў Менску прай-
шоў Х зьезд Партыі БНФ. Най-
важнейшым было пытаньне, хто
ўзначаліць партыю. Аб сваім жа-
даньні скласьці канкурэнцыю
дзейнаму старшыні Вінцуку Вя-
чорку заявілі яго намесьнікі
Алесь Міхалевіч і Віктар Івашке-
віч. Але было зразумелым, што
асноўная барацьба разгорнецца
паміж Вячоркам, які прадстаў-
ляў кансэрватыўную частку, і
Міхалевічам, якога падтрымоў-
вае моладзь і рэгіёны. У першым
туры за Вячорку аддалі галасы
107 дэлегатаў, за Міхалевіча –
104, Івашкевіча – 26. Івашкевіч
выйшаў з барацьбы, але заклікаў
сваіх прыхільнікаў галасаваць за
Вячорку. У другім туры за Вя-
чорку галасавалі 118 чалавек, за
Міхалевіча – 110. Для перамогі
паводле статуту дзейнаму стар-
шыні не хапіла чатырох галасоў.

Каб унікнуць чарговага раско-
лу, як гэта было ў 1999 годзе,
трэба была кампрамісная фігу-
ра. Такой стаў перакладчык і на-
вуковец Лявон Баршчэўскі, які
пасьля кансультацый прапана-
ваў сябе на пасаду старшыні. За
яго аддалі галасы 211 дэлегатаў.

Першым намесьнікам абраны
Вінцук Вячорка, намесьнікам у
справах рэгіянальнай палітыкі –
Юрась Губарэвіч, намесьнікам
старшыні ў справах інфарма-
цыйна-ідэалягічнай працы –
Аляксей Янукевіч. Намесьнікамі
таксама абраныя Віктар Іваш-
кевіч і Алесь Міхалевіч.

Дзяўчыне пагражаюць
28 лістапада ў Полацку дапы-

талі студэнтку 2-га курсу Полац-
кага ўнівэрсытэту Кацярыну Са-
лаўёву. Яе дапыталі па двух
крымінальных справах: па арты-

кулах 193 “Удзел у незарэгістра-
ванай арганізацыі” (маецца на
ўвазе “Малады Фронт”) і 139
“Абраза нацыянальнай сымболі-
кі”. Потым ў інтэрнаце, дзе жы-
ве Кацярына, правялі ператрус.
Міліцыю і КДБ цікавіла ўсё, што
зьвязвае дзяўчыну з арганізацы-
яй “Малады Фронт”.

Цягам месяцу ў Полацку зья-
вілася на сьценах больш за сто
палітычных графіці, а таксама
быў заменены чырвона-зялёны
сьцяг на бел-чырвона-белы над
будынкам гарвыканкаму.

Дашкевіча аштрафавалі
9 лістапада ў Шклоўскай ка-

лёніі прайшоў судовы працэс
над Зьмітром Дашкевічам. Год
таму, 1 лістапада 2006 году,
Зьміцер быў асуджаны на паўта-
ры гады калёніі за ўдзел у неза-
рэгістраванай арганізацыі “Ма-
лады Фронт”. Цягам гэтага году
прайшло некалькі працэсаў су-
праць маладафронтаўцаў, у хо-
дзе сьледзтва Зьміцер адмаўляў-
ся сьведчыць супраць сваіх сяб-
роў, і яго абвінавацілі ў адмове
даваць паказаньні. Паводле арт.
402 Зьмітру пагражала да 6 да-
датковых месяцаў зьняволень-
ня. Суд абмежаваўся штрафам у
1 млн. 860 тыс. рублёў ($870).

На волю Зьміцер Дашкевіч па-
вінен выйсьці 15 сакавіка.

Пачаў працу “Белсат”
10 сьнежня пачалося тэставае

вяшчаньне незалежнага бела-
рускага тэлеканалу “Белсат”.
Канал пакуль будзе вяшчаць га-
дзіну ў дзень на спадарожніках
“Астра” і “Сірыюс”, у студзені
вяшчаньне будзе пашырана да
16 гадзін. Асноўныя перадачы
запісваюцца ў Варшаве і Вільні.
Запрацаваў таксама сайт каналу
www.belsat.eu

Пагражае ліквідацыя
Міністэрства юстыцыі вынес-

ла папярэджаньне Кансэрватыў-
на-хрысьціянскай партыі БНФ.
Мін’юст папярэдзіў аб недапуш-
чальнасьці распальваньня між-
нацыянальнай варожасьці. Пад-
ставай стаў ліст, які сябры КХП-
БНФ распаўсюджвалі ў дзяржаў-
ных органах. Паводле Мін’юсту,
ліст “накіраваны на фармаваньне
няпрыязьні, нянавісьці да расей-
скай нацыянальнасьці. У ягоным
тэксьце абражаюцца пачуцьці

грамадзянаў у зьвязку зь іх пры-
належнасьцю да расейскай на-
цыянальнасьці, утрымліваюцца
паклёпніцкія выказваньні”.

Мінюст прапануе спыніць рас-
паўсюджваньне ліста і прызнаць
яго распаўсюд памылковым дзе-
яньнем. У выпадку невыканань-
ня партыю ліквідуюць.

Няма чым ганарыцца
Паводле афіцыйных зьвестак,

за студзень–верасень 2007 году
Беларусь наведалі 333 тыс. за-
межных турыстаў. Зь іх 249 тыс.
у прыватным парадку, 77,8 тыс.
– у складзе групаў.

Тым часам Эстонію за дзевяць
месяцаў 2007 году наведалі 1,1
млн. турыстаў, Летуву штогод
наведвае пад 2 млн. замежнікаў,
Польшчу – 15 млн. Толькі адзін
Кракаў у 2006 годзе наведалі 8
мільёнаў замежных гасьцей. 

Заробак
Паводле зьвестак Міністэр-

ства статыстыкі і аналізу, у каст-
рычніку памер сярэдняга зароб-
ку ў Беларусі склалі 738 019 руб-
лёў (343 даляры, або 238 эўра).
Заробак вышэйшы, чым у нека-
торых краінах СНД, затое ўжо
меншы, чым у Албаніі, дзе сярэд-
ні заробак складае 250 эўра.

Ратуюць хлопчыка
Шпіталь Санкт-Георг (Ляйп-

цыг, Нямеччына) зьбірае ахвя-
раваньні для апэрацый беларус-
каму хлопчыку Вані Шубараву.
У лютым, падчас пажару ў го-
мельскай кватэры, 7-гадовы Ва-
ня атрымаў 50% апёкаў скуры.
Пры канцы лістапада яго пры-
везьлі ў Ляйпцыг. Хлопчыку, у
якога згарэў твар, патрэбна най-
менш 10 складаных апэрацый.

Першымі апэрацыямі спрабава-
лі выратавать левую руку і пра-
вае вока беларускага хлопчыка.

Клініка заклікае рабіць ахвя-
раванні на банкаўскі рахунак:

Spendenkontonummer 11;
Bankleitzahl 860 205 00; Kredit-
institut Bank fьr Sozialwirtschaft
AG Leipzig з заўвагай: Hilfe fьr
schwer brandverletztes Kind.

Драмы на эміграцыі
Згуртаваньне беларусаў сьве-

ту “Бацькаўшчына” выпусьціла
зборнік драматургічных твораў,
напісаных беларускімі пісьмень-
нікамі эмігрантамі – “Урачыс-
тасьць у садзе”. У зборнік увай-
шлі творы прэзыдэнта БНР Пят-
ра Крэчаўскага “Здрада”, На-
тальлі Арсеньневай “Лясное во-
зера” і “Ўсяслаў Чарадзей”, Кас-

туся Акулы “Тараканы ў саладу-
се”, Аўгена Кавалеўскага “Ліха-
дзейка”, Лявона Юрэвіча “Сак-
рэт Антона Адамовіча”, Міхася
Міцкевіча “У сьвет”, Янкі Юх-
наўца “Мітусьня”, “Урачыс-
тасьць у садзе”, “Адам і Ева”,
“Успаміны”. У зборнік таксама
ўключаны пераклад Натальлі
Арсеньневай драмы нямецкага
пісьменьніка Гэрхарда Гаўптма-
на “Затонуты звон”, артыкул
Лявона Юрэвіча “Беларускі тэа-
тар і драматургія на эміграцыі”.
Прадмову да зборніка напісаў
Ванкарэм Нікіфаровіч.

Euro—2008
25 лістапада ў паўднёва-афры-

канскім Дурбане прайшло лёса-
ваньне адборачных групаў да
чэмпіянату сьвету па футболе.
Зборная Беларусі трапіла ў адну
групу са зборнымі Англіі, Харва-
тыі, Украіны, Казахстану і Андо-
ры. На чэмпіянат трапляе адна
каманда наўпрост, а зборная,
якая зойме другое месца, будзе
змагацца ў стыкавых матчах.
Спэцыялісты зазначаюць, што
за выхад на сусьветнае першын-
ство будуць змагацца зборныя
Англіі і Харватыі. Улічваючы
апошнія правалы ўкраінскага
футболу, беларусам рэальна за-
чапіцца за трэцяе месца.

19 сьнежня ў Заграбе (Харва-
тыя) трэнэры зборных складуць
каляндар адборачнай групы.

Найлепшы футбаліст
Паводле апытаньня спартовай

газэты “Прессбол”, паўабарон-
ца лёнданскага “Арсеналу” і
зборнай Беларусі Аляксандар
Глеб прызнаны найлепшым фут-
балістам краіны. Ён прызнаецца
найлепшым гульцом пяты раз за
апошнія шэсьць гадоў. Кепска,
што ніхто ня здольны скласьці
яму канкурэнцыю.

Апытаньне праводзілася ся-
род журналістаў, трэнэраў і фут-
больных спэцыялістаў.

Новы каляндар
“Бацькаўшчыны”

Згуртаваньне беларусаў сьве-
ту “Бацькаўшчына” выпусьціла
насьценны перакідны каляндар
“Беларускія мясьціны ў сьвеце”.

У каляндар уключаны фата-
здымкі беларускіх цэркваў у
Саўт-Рывэры, Брукліне і Рыч-
манд-Гіле (усе ў ЗША); Мар’ян-
Гаус і Беларуская бібліятэка-му-
зэй імя Скарыны ў Лёндане, бе-
ларускія цэрквы ў Адэлайдзе і
Мэльбурне (Аўстралія), курган-

помнік у Саўт-Рывэры, Крыж у
гонар Тысячагодзьдзя хрысьці-
янства ў Беларусі ды інш.

Укладальнікі календара —
Алег і Натальля Гардзіенкі — у
прадмове да выданьня зазнача-
юць: “Менавіта беларускія будын-
кі і помнікі, таксама як і раскіда-
ныя па розных краінах могілкі
нашых суайчыньнікаў могуць
быць яскравым сьведчаньнем бе-
ларускай прысутнасьці ў сьвеце.
(…) Найбольш моцнымі цэнтрамі
прыцягненьня беларусаў заўсё-
ды былі цэрквы, менавіта таму іх
засталося сёньня ці ня больш за
іншыя будынкі. Частку зь іх па-
будавалі самыя вернікі, іншыя
былі набытыя і пераробленыя
для беларускіх патрэбаў…” 

Уласны карэспандэнт

Памёр Цімох Вострыкаў
У Гомелі 14 лістапада хавалі

дзеяча нацыянальна-вызвольна-
га руху Цімоха Вострыкава. Ня-
божчыка адпяваў праваслаўны
сьвятар. Грамадзкія актывісты
прынесьлі белыя й чырвоныя
гвазьдзікі й вянкі з надпісамі:
“Змагару за свабоду”, “Ваяру
твайму, Бацькаўшчына”.

Цімох Вострыкаў, як і іншыя
ўдзельнікі дэсантнай групы, быў
арыштаваны і засуджаны, прай-
шоў лягеры і пасьля 22 гадоў ня-
волі вярнуўся ў Беларусь. Пася-
ліўся ў Гомелі. Родам ён зь вёскі
Баршчоўка ў Добрускім раёне.
Працаваў звычайным рабочым.
Ажаніўся, калі яму было больш
за пяцьдзясят гадоў. З жонкай
Аленай вырасьцілі сына Ільлю. 

Гомельскія актывісты адзнача-
юць, што, нягледзячы на шмат-
гадовыя рэпрэсіі, Цімох Востры-
каў духам не зламаўся. Пакуль
мог, ён нават дапамагаў людзям. 
Цімоха Вострыкава пахавалі на
могілках у вёсцы Раманавічы,
што за 10 км ад Гомеля.

Беларусь за месяц

Лявон Баршчэўскі

Укастрычніку беларуская гра-
мадзкасьць адзначыла 190-я
ўгодкі зь дня сьмерці нацыя-

нальнага героя Беларусі, Польшчы і
ЗША, ганаровага грамадзяніна Фран-
цыі Тадэвуша Касьцюшкі, які памёр у
Швэйцарыі 15 кастрычніка 1817 году.
Гэтай даце было прысьвечана адкрыць-
цё помніка, які быў устаноўлены на
сядзібе музэя выяўленчага мастацтва
(фонд Анатоля Белага), што месьціцца
ў горадзе Старыя Дарогі.

Аўтарамі помніка сталі мастакі
Алесь Цыркуноў, Анатоль Крывенка, а
таксама браты Анатоль і Міхал Белыя.
Іх намаганьнямі ў Беларусі зьявіўся
першы помнік выдатнаму беларусу,
якому ўжо даўно ўсталяваны мэмары-
ялы ў ЗША, Польшчы, Швайцарыі.
Тое-сёе рабіцца і ў Беларусі – адноўле-

ны сядзібны дом Касьцюшкаў у вёсцы
Мерачоўшчына, ствараецца музэйная
экспазыцыя, прысьвечаная Тадэвушу
Касьцюшку, ягонае імя зьявілася ў та-
паніміцы Берасьця, Горадні й Косава.  

На цырымоніі адкрыцьця помніка
прысутнічала амбасадарка краіны, за
незалежнасьць якой змагаўся Тадэ-
вуш Касьцюшка, – Злучаных Штатаў
Амэрыкі – Кэтрын Ст’юарт. Яна адзна-
чыла, што пасьля знаходжаньня ў Бе-
ларусі, яна наноў адкрыла для сябе на-
шую краіну, яе гісторыю і мову, лёс
гістарычных асобаў, якія так шмат
зрабілі для таго, каб на зямлі запана-
валі ідэалы свабоды.

Анатоль Белы адзначыў, што адкры-
ты помнік – сапраўды народны, бо ён
быў зроблены і ўсталяваны па волі на-
рода, які памятае гераічнае змаганьне.

На цырымоніі адкрыцьця помніка Т.
Касьцюшку прысутнічаў і лідэр апазы-
цыйнага руху “За свабоду!” Аляк-
сандар Мілінкевіч, які вітаў факт ад-
крыцьця помніка чалавеку, які ўсё
жыцьцё змагаўся за свабоду, незалеж-
насьць. Хоць змаганьне працягваецца і
сёньня, але хада падзеяў нам падказ-
вае – мы дасягнём ідэалаў Касьцюшкі!

Па завяршэньні цырымоніі адкрыць-
ця помніка амбасадарка Карэн Ст’юар
і Аляксандр Мілінкевіч пасадзілі дрэў-
цы, тым самым запачаткаваўшы сваеа-
саблівую Алею Волі, якая будзе зь ця-
гам часу пашырацца.

Анатоль МЯЛЬГУЙ

На фота А. Семянякі: амбасадарка
К. Ст’юарт (у цэнтры), старшыня
клюба “Спадчына” Анатоль Бе-
лы (зьлева) разам зь сябрамі
клюба ля помніка Т. Касьцюшку.

Касьцюшка вяртаецца ў Беларусь 

На чарговым паседжаньні Галоўнай Управы, якое ад-
былося 29-га лістапада 2007 году абмяркоўваўся шэраг
бягучых справаў, важнейшымі сярод якіх было падсума-
ваньне вынікаў Славянскага Культурнага Фестывалю,
сувязь з асяродкамі і першапачатковыя пляны адзна-
чэньня 90-х угодкаў БНР.

ФЕСТЫВАЛЬ. Аб ім ужо пісалася ў газэце, і прай-
шоў ён пасьпяхова з фінансавага боку. Засталіся інфар-
мацыйныя лісткі пра Беларусь, якія можна выкарыстаць
пры іншых нагодах, намёт для стэнду, шпількі з Паго-
няй, шпількі з амэрыканскім і беларускім сьцягамі,
магнітныя значкі з народным арнамэнтам і іншыя дроб-
ныя экспанаты. Пераняла іх Галоўная Управа для выка-
рыстаньня ў будучым.

АСЯРОДКІ. Старшыня Галоўнай Управы Вячка
Станкевіч і арганізацыйны рэфэрэнт Валеры Дворнік ад-
ведалі Кліўлендзкі аддзел БАЗА 26-28-га кастрычніка.
Адбылося  паседжаньне з ключавымі асобамі асяродку і
на наступны дзень спатканьне пасьля Багаслужбы ў
мясцовай царкве з шырэйшым грамадзтвам. Госьці мелі
магчымасьць пабыць на вечарыне, прысвечанай “Песня-
рам” і іхняму слаўнаму кіраўніку Ўладзімеру Мулявіну.
У залі грамадзкага цэнтру праходзіла выстава абразоў
чатырох мясцовых мастакоў. Пазней у аддзел БАЗА быў
высланы ліст, як трэба належна падрыхтоўвацца да га-
лоўнага сходу і дакладна як яго правесьці.

У ВАШЫНГТОНЕ сябры гуртка БАЗА з дапамогай
Галоўнай Управы наладзілі спатканьне зь сяміасабовай

дэлегацыяй прадстаўнікоў дэмакратычных сілаў Бела-
русі на чале з Александрам Мілінкевічам.

У НЬЮ-ЁРКУ на адзначэньні 50-х угодкаў набыцьця
Беларускага рэлігійна-грамадзкага цэнтру ў Брукліне,
сябры БАЗА Антон Шукелойць, Вячка Станкевіч і Алла
Орса-Романо расказвалі аб тых першых гадах і аб агуль-
най ахвярнасьці тагачааснай беларускай грамады, ас-
ноўна сяброў БАЗА.

90-я УГОДКІ БНР. Закраналіся пытаньні аб запра-
шэньні гасьцей зь Беларусі, якія маглі-б адведаць шэраг
асяродкаў і выкарыстаньне ва ўсіх асяродках мультымэ-
дыйных паказаў, над якімі ўжо пачынаюць працаваць бе-
ларускія спэцыялісты. Юбілейнае сьвяткаваньне павін-
на адбыцца на дастаткова высокім узроўні з добрай рэк-
лямай у мясцовай прэсе, нават у меншых асяродках ад-
паведныя матэрыялы будуць разасланыя.

Вячка СТАНКЕВІЧ

жыцьці паваеннай эміграцыі. Кожны эмі-
грант меў свае праблемы і цяжкасьці, ня-
лёгка было будаваць жыцьцё на новым
месцы, але на грамадзкія патрэбы грошай
не шкадавалі. Ахвяравалі, колькі маглі. У
сьпісе ахвярадаўцаў на набыцьцё будын-
ку налічваецца 166 чалавек, сярод іх былі
людзі розных канфэсіяў, усіх іх хочацца
згадаць добрым словам і зь вялікаю
ўдзячнасьцю. Сьпіс гэты некалі вісеў у
будынку. Пад час сьвяткаванья сп. Юры
Азарка, нагадаў пра гэта і выказаў пажа-
даньне – ізноў павесіць гэты сьпіс, каб ён
ня толькі ўшаноўваў добры учынак, але і
напамінаў новым эмігрантам аб іх абавяз-
ках у справе падтрымкі гэтага духоўнага і
культурнага асяродку.

З тых людзей бальшыні ўжо няма з на-
мі. Але на сьвяткаваньні яшчэ было каму
падзяліцца ўспамінамі, распавесьці пра
адметныя падзеі з жыцьця беларусаў у
Нью-Ёрку, якія былі зьвязаныя зь Бела-
рускім цэнтрам на Атлянтык Авэню 401.

Калі пасьля Літургіі грамада перайшла
ў грамадзкую залю, дзе месьціцца грамадз-
ка-культурны цэнтар, усе зь цікавасьцю
слухалі ўспаміны старэйшых амэрыкан-
скіх беларусаў. Першым з прывітальным
словам выступіў сп. Расьціслаў Гарошка
– старшыня парахвіяльнай рады, ён нале-
жыць да тых шчырых рупліўцаў, дзякую-
чы якім Сабор дажыў да свайго слаўнага
юбілею.

Летапісец беларускага жыцьця ў Амэ-
рыцы, дырэктар БІНіМ сп. Вітаўт Кіпель
падрабязна распавёў пра тое, якіх высіл-
каў каштавала набыцьцё будынку для та-
гачасных беларускіх эмігрантаў, і як фак-
тычна адбывалася  падзея. 

Ініцыятарам куплі будынку ў Нью-Ёрку
было Беларуска-Амэрыканскае Задзіно-
чаньне. Кіраўніцтва БАЗА хацела ства-
рыць у Нью-Ёрку Беларускі цэнтар і аб-
весьціла збор грошай на гэтую мэту. На
адным з арганізацыйных сходаў быў ство-
раны адмысловы Камітэт пабудовы Бела-
рускага Цэнтру. Далей Камітэт і БАЗА
пачалі шукаць адпаведны будынак і было
вырашана, што гэтай мэце найбольш ад-
паведае царкоўны будынак з грамадзкай
заляй. Такі будынак быў знойдзены і куп-
лены ў лістападзе 1957 году. 

У архіве БІНіМ захоўваюцца дакумэн-
ты, якія сьведчаць пра пачаткі гісторыі гэ-
тага рэлігійна-грамадзкага цэнтру.

Вось што пісалі архіяпіскап Васіль і
старшыня царкоўнай рады Міхась Тулей-
ка ў сваім лісьце ад 25 жніўня 1959 году
на імя тагачаснага кіраўніка БІНІМу сп.
Вітаўта Тумаша: “Маючы на ўвеце патрэ-
бы нацыянальнай, рэлігійнай і грамадз-
кай дзейнасьці ды заданьні нашае эмігра-
цыі, беларусы Нью-Ёрку, Саўт-Рывэру,
Нью-Брансўіку й Стэмфорду, пры ма-
тар’яльнай падтрымцы суродзічаў з ін-
шых мясцовасьцяў Амэрыкі, купілі ў
Брукліне пры Атлянтык Авэню нр. 401
вялікі і прыгожы царкоўны будынак, у
якім месьціцца цяпер Катэдральны Сабор

Беларускай Аўтакефальнай Праваслаў-
най Царквы сьв. Кірылы Тураўскага, кан-
цэлярыя Беларуска-Амэрыканскага Задзі-
ночаньня ў ЗША, бібліятэка БАЗА і шко-
ла для беларускіх дзяцей.

Беларускі Інстытут Навукі й Мастац-
тва ладзіць тут усе свае лекцыі й рэфэра-
ты. У залі адбываюцца амаль усе імпрэзы,
ладжаныя царквою й беларускімі ар-
ганізацыямі Нью-Ёрку”.

Далей у лісьце падрабязна апісаныя
прававыя асьпэкты набыцьця будынку.

“Набыты будынак быў запісаны на Бе-
ларускую Аўтакефальную Праваслаўную
царкву імя Сьв. Кірылы Тураўскага ў
Брукліне. Справа запісу будынку на цар-
кву, а не на адмысловую карпарацыю,
зложаную з укладчыкаў грошай на буды-
нак, ня раз абмяркоўвалася на агульных
сходах укладчыкаў. Як тыя, хто хацеў
пакінуць будынак пры царкве, так і тыя,
якія жадалі аформіць куплю на карпара-
цыю ўкладчыкаў, разумелі, што зьмена

тытулу собскасьці й тварэньне новай кар-
парацыі можа стварыць горшую сытуа-
цыю, бяручы пад увагу дадатковыя кош-
ты й тыя факты, што некаторыя ўклад-
чыкі задэкляравалі грошы толькі на цар-
кву…Дзеля гэтага будынак і надалей за-
стаўся запісаны на БАПЦ”.

Ліст быў складзены царкоўнаю радаю з
мэтаю збору ахвяраваньняў. У Раду  тады
ўваходзілі: архіяпіскап Васіль, мітрафор-
ны пратаярэй Хведар Данілюк, Міхась
Тулейка – старшыня, Міхась Міцкевіч –
заступнік, Барыс Данілюк – сакратар,
Аляксандар Міцкевіч – скарбнік, Мікола
Тарашкевіч – стараста, Васіль Захарке-
віч, Мікола Гарошка, Сьцяпан Андрэй-
чык, Янка Ніхаёнак, Пётра Мельяновіч.

У лісьце царкоўнай рады гаворыцца::
“Пры гэтым царкоўная рада заяўляе,
што парафія сьв. Кірылы Тураўскага й
наагул Царква аніяк не сягае і ня будзе
імкнуцца да абсалютнай уласнасьці
над будынкам. Дзеля гэтага парафіяне
царквы сьв. Кірылы Тураўскага ў сваім
Статуце прынялі пастанову, што аб
прызначэньні будынку вырашае толь-
кі агульны сход укладчыкаў…

Згодна з жаданьнем сходу ўкладчы-
каў ад дня 5 красавіка 1959 г. Цар-
коўная рада сабору БАПЦ сьв. Кіры-
лы Тураўскага пераняла ўсе абавязкі
адміністрацыі будынкам”.

Набыцьцё ўласнага будынку для духоў-
ных патрэбаў і для арганізацыі культур-
на-грамадзкага жыцьця сталася важнаю
падзеяю ў гуртаваньні беларускай грама-
ды ў Нью-Ёрку. Гэтую думку падкрэсьліў
у сваім выступе былы шматгадовы стар-
шыня БАЗА сп. Антон Шукелойць. Ён
падзяліўся ўспамінамі пра пачаткі дзей-
насьці Беларускага Цэнтру, пра людзей і
тыя справы, якія рабіліся беларускай
эміграцыяй ў Нью-Ёрку.

У будынку на Атлянтык Авэню адбыва-
ліся ўсе значныя падзеі, як у грамадзкім
жыцьці нью-ёрскіх беларусаў, так і ў аса-
бістым жыцьці тады яшчэ маладых эмі-
грантаў, якія бралі шлюб ці хрысьцілі ў
царкве сваіх дзяцей. Першымі, 22 ліста-
пада 1958 году, тут узялі шлюб Элеанора
Каханоўская і Лявон Норык. У тым-жа
1958 годзе ў Цэнтры адзначалі ўгодкі
Слуцкага Збройнага Чыну, у сьвятка-
ваньні бралі ўдзел каля 300 чалавек. 

Сп-ня Алла Романо з асаблівай цеплы-
нёю ўспомніла тыя часы, калі ў грамадз-
кай залі зьбіралася шмат моладзі, тады
яна арганізавала моладзёвы танцавальны
калектыў “Васілёк”, які здабыў шырокую
вядомасьць. Тут яны рыхтавалі свае кан-
цэртныя выступленьні, прыходзілі кож-
ны тыдзень на рэпэтыцыі.

Сп. Вячка Станкевіч таксама быў не-
пасрэдным удзельнікам беларускага жыць-
ця тых часоў. Сёньня яго, як новага кіраў-
ніка БАЗА, клапоціць арганізацыйны бок
дзейнасьці Задзіночаньня. У сваім высту-
пе ён нагадаў, што гэты Беларускі цэнтар
перажыў нямала цяжкіх часоў, калі непа-
разуменьні, а часам і мэтанакіраваныя
дзеяньні падзялялі людзей, даводзілі да
супрацьстаяньня, нават да судовых спра-
ваў. На заканчэньне сп. Вячка сказаў:
“Мы ўсе хочам верыць, што тыя цёмныя
часы не паўторацца, што цэнтар будзе
для беларусаў 2сапраўдным цэнтрам ду-
хоўнасьці і добразычлівасьці”

Сп. Юры Азарка, як кіраўнік аддзелу
БАЗА ў Нью-Джэрзі, у сваім выступлень-
ні выказаў пажаданьне, каб будынак Са-
бору і надалей заставаўся ня толькі цар-
коўным, але і грамадзкім цэнтрам.

Далей слова ўзялі сп.сп. Мікола Сага-
новіч і Анатоль Колбун. Яны належаць да
новай хвалі эміграцыі і больш гаварылі
пра тое, якая праца вядзецца сёньня, бо
абодва бяруць у ёй чынны ўдзел. Як
скарбнік парафіяльнай рады, сп. Сагано-
віч выказаў падзяку ўсім сёньняшнім ах-
вярадаўцам і тым, хто ўкладае сваю пра-
цу ў аднаўленьне будынку. 

З нагоды юбілею былі атрыманыя він-
шаваньні. Са сьвятам беларусаў Нью-Ёр-
ку павіншавала Старшыня Рады БНР
Івонка Сурвілла, даслалі свае прывітань-
ні вернікі беларускай царквы з аўстра-
лійскай Адэляйды і прыватныя асобы.

Сапраўдным падарункам прысутным
была магчымасьць убачыць мастацкую
выставу вядомага беларускага мастака зь
Менску Генадзя Драздова. Адкрыцьцё яе
як раз і было прымеркавана да сьвяточ-
най імпрэзы. Мастак з гэтай нагоды пры-
ехаў у Нью Ёрк і прысутнічаў на сьвяце.
Ён распавёў пра свае творы, якія ахоплі-

ваюць 15 гадоў жыцьця і ёсьць вынікам
мастацкага асэнсаваньня пражытага і па-
бачанага. Філязофія мастака, ягонае
ўспрыняцьце навакольнага сьвету прасяк-
нутыя любоўю да Бацькаўшчыны, глыбо-
кім адчуваньнем каранёў свайго роду, па-
вагаю да сваёй зямлі і народу, і болем з-за
няспраўджаных пакуль надзеяў. 

Зразумець творцу дапамаглі ягоныя
вершы, якія арганічна дапоўнілі выставу.

Выстава сп. Драздова – ня першая ў
Нью-Ёрку. Беларусы тут цяпер маюць
магчымасьць час ад часу непасрэдна зна-
ёміцца зь беларускім выяўленчым маста-
цтвам, дзякуючы намаганьням Алеся і
Юля Вінакуравых, якія ўзяліся рэаліза-
ваць задуму аб стварэньні ў Нью-Ёрку
Беларускага мастацкага музэя. Дзеля гэ-
тай мэты ў падвальным памяшканьні бу-
дынку робіцца рамонт і ёсьць надзея, што
яго ўдасца прыстасаваць пад музэй.

У праграме сьвята быў традыцыйны бе-
ларускі пачастунак, які падрыхтавала ся-
стрыцтва Сабору. Пры кухні  шчыравалі
Ліна Сагановіч, Тацьцяна Красоўская,
Ларыса Пузач, Вікторыя Марцэля, Вера
Любавецкая. Прысутныя былі ўдзячныя
ім за смачныя стравы.

Напрыканцы па традыцыі быў нала-
джаны адмысловы канцэрт, які падрыхта-
вала сямья Казакоў, і мала хто ў залі змог
утрымацца, каб не пайсьці ў скокі пад гукі
цудоўных беларускіх мэлёдый. Але, куль-
мінацыяй канцэрту трэба назваць гімн
“Магутны Божа”, які прасьпяваў сваім
магутным голасам Алесь Казак.

Для таго, каб сьвята прайшло ўдала,
добра папрацавалі грамадзкія актывісты
– Сяргей Капытка, як вядучы імпрэзы; В.
Пузач падрыхтаваў слайды пра сучаснае
жыцьцё Сабору; музычнае аздабленьне
зрабіў Р. Арашкевіч. 

Выглядала, што прысутныя былі зада-
воленыя і не сьпяшаліся разыходзіцца. 

Скончыць наш аповяд пра сьвята хо-
чацца словамі, якія прагучалі ў прамове
сп. Вітаўта Кіпеля: “Мы сапраўды можам
ганарыцца гэтым для нас Вялікім Будын-
кам, бо, найперш, тут месьціцца галоўная
сядзіба Беларускай Аўтакефальнай Пра-
васлаўнай Царквы.

Дык шчасьці ўсім нам, Божа! Асабліва
новаму пакаленьню, што пераняло і кіруе
гэтым Беларускім грамадзка-рэлігійным
цэнтрам”.

*   *   *
Так сталася, што гэты артыкул запа-

трабаваў  пасьляслоўя. 
Пасьля сьвяткаваньня прыйшлі сум-

ныя навіны. Літаральна ў дзень урачыс-
тасьці  - 25 лістапада, адыйшоў ад нас вя-
домы дзеяч беларускага замежжа сп.
Кастусь Мярляк. Ён быў адным з кіраў-
нікоў БАЗА, якія ініцыявалі стварэньне
Беларускага цэнтру на Атлянтык Авеню.

А 26 лістапада панесла вялікую страту
сама БАПЦ, у гэты дзень памёр яе Пер-
шагерарх  Мітрапаліт Ізяслаў.

Яны адыйшлі ў лепшы сьвет і пакінулі
за сабою справу, якая жыве і дае надзею,
што будзе жыць далей. 

Ганна СУРМАЧ

Ад Галоўнай Управы БАЗА Ад Галоўнай Управы БАЗА 

Новае жыцьцё сьвятыніНовае жыцьцё сьвятыні
Заканчэньне з бачыны 1

Л. Сагановіч і Т. Красоўская.

Уграмадзкай залі пры Саборы сьв.
Кірылы Тураўскага 11 лістапада
адбыўся чарговы сход нью-ёрска-

га аддзелу БАЗА. Напачатку сходу з рэ-
фэратам, прысьвечаным 87-м угодкам
Слуцкага Збройнага Чыну, выступіў
старшыня аддзелу В. Зайка. Ён падкрэсь-
ліў значнасьць Чыну, як масавай аргані-
заванай вайсковай акцыі беларускіх сі-
лаў, якая паказала ўсяму сьвету — існуе
беларуская нацыя, яна са зброяй у руках
гатовая змагацца за “пачэсны пасад між
народамі”. Прамоўца нагадаў прысутным
асноўныя падзеі таго вызначальнага ча-
су, узьнікненьне Рады Случчыны, ства-
рэньне двух палкоў, аб’яднаных у Слуц-
кую брыгаду. Быў узгадыны ход змагань-
ня Случчакоў супраць наступаючага
бальшавіцкага войска. Случчакі сталі
сапраўднымі беларускімі героямі, што
натхнялі й натхняюць наступныя пака-
леньні змагароў за вольную Беларусь.
Напрыканцы прамоўца адзначыў: “Мы
верым, што ў сапраўды незалежнай, са-
праўды вольнай, сапраўды беларускай
Бацькаўшчыне ўздымуцца помнікі на-
шым героям, і памяць змагароў Слуцкага
Збройнага Чыну зойме належнае месца
на плошчах гарадоў нашай Беларусі, на-
лежнае месца ў душах і сэрцах яе сыноў і
дачок. Бо тыя, што пайшлі паміраць, каб
жыла Беларусь — несьмяротныя”. 

Затым са словам у гонар Слуцкага
Збройнага Чыну выступіў сп. Антон Шу-
келойць. Ён адзначыў, што ў ліку бела-
рускіх жаўнераў, якія бралі ўдзел у баёх
супраць бальшавікоў на Случчыне было
шмат інтэлегенцыі, сялянаў, сяброў арга-

нізацыі “Папараць-кветка” са Слуцкай
гімназіі. Пасьля інтэрнаваньня шмат хто
зь іх паехаў у Прагу, дзе беларусы маглі на
стыпэндыю чэскага ўраду набываць аду-
кацыю. У Празе заўсёды сьвяткаваліся
ўгодкі Збройнага Чыну. Сп. Шукелойць
прыгадаў, як ад імя вучняў Ашмянскай
гіманзіі сьпісаўся зь Беларускім музэем у
Вільні ў справе правядзеньня імпрэзы ў
памяць Случчакоў. У выніку на імпрэзу
тады прыехаў зь Вільні Антон Луцкевіч,
адзін з аўтараў беларускай Дэклярацыі
аб незалежнасьці — Акту 25 Сакавіка
1918 году, і тая сустрэча моцна паўплы-
вала на далейшыя лёсы шмат каго зь бе-
ларускай моладзі ў Ашмяне. Далей сп.
Шукелойць спыніўся на асобах Слуцкіх
вароў, зь кім ён пазнаёміўся асабіста. Ся-
род іх былі ўзгаданыя інжынэр Мікола
Бусел, старшыня арганізацыі “Папараць-
кветка”, які прымаў удзел у арганізацыі
паўстаньня і ўваходзіў у Раду Случчыны;
афіцэр, аўтар беларускага нацыянальна-
га гімну Макар Краўцоў (Косьцевіч); вык-
ладчык Слуцкай гімназіі, а пасьля дырэк-
тар Віленскай Беларускай Гімназіі і по-
тым Прэзыдэнт БЦР Радаслаў Астроўскі;
вясковы стараста, абраны старшынём Ра-
ды, Васіль Русак; адвакат Уладзімер Пра-
кулевіч, вайсковы кіраўнік Чыну Антон
Сокал-Кутылоўскі; першы сьвятар у Са-
боры ў Брукліне а. Хведар Данілюк. На-
прыканцы сваёй прамовы сп. Антон Шу-
келойць прапанаваў ўшанаваць памяць
Слуцкіх змагароў хвілінаю цішы. 

З гутаркай аб сытуацыі ў Беларусі вы-
ступіў Старшыня Беларускага Народнага
Фронту сп. Зянон Пазьняк. Спыніўшыся

на міжнародных падзеях — спробе пера-
вароту ў Грузіі, падрыхтоўцы да парля-
мэнцкіх выбараў у Расеі, сп. Пазьняк ад-
значыў няспынную дзейнасьць пэўных ра-
сейскіх колаў на дэстабілізацыю станові-
шча ў суседніх краінах. Затым прамоўца
прааналізаваў правядзеньне ў Менску
Эўрапейскага і Сацыяльнага маршаў і
адзначыў, што адсутнасьць канцэпцыі й
ідэі ад пачатку наканавалі гэтыя маршы
на паразу і яшчэ большую кампрамэта-
цыю псэўда-апазыцыйных колаў у вачох
людзей Беларусі. Пры ўдзеле камуністаў,
якія ўвесь час падтрымліваюць далучэнь-
не да Расеі, ніякія апазыцыйныя сілы ня
могуць быць сапраўды беларускімі. І ме-
навіта ў камуністах Масква бачыць пера-
емнікаў улады ў Беларусі. Але сапраўд-
ная сіла павінна мець ідэю. І такая ідэй-
ная сіла ёсьць. Гэта паказаў Марш на Ку-
рапаты 29 кастрычніка. Людзі памятаюць
сваіх продкаў, сваіх змагароў, людзі ста-
вяць крыжы на сьвятой зямлі Курапатаў,
палітай крывёй сталінскіх ахвяраў. Ад-
ноўлены 7-мэторвы Крыж Пакутаў, што
быў зламаны вандаламі, якія засталіся
непакаранымі. Нягледзячы на ціск і зьні-
шчэньні, нашыя людзі застаюцца верныя
сваім ідэалам і прынцыпам, і гэта надае
аптымізму. А зьнішчэньні немалыя. Най-
перш гэта зьнішчэньне гуматарных наву-
каў як падставы для нармальнага нацыя-
нальнага разьвіцьця. На Беларускім(!) тэ-
лебачаньні зьнішчаныя амаль усе бела-
рускамоўныя перадачы, зьніклі нават
запісы перадачаў па-беларуску, тэатраль-
ных пастановак і г. д. Разбурылі Інстытут
гісторыі, ціснуць на акадэмічныя інстыту-
ты мовы і літаратуры. 

І вось тут нам варта ўспомніць Слуцкі
Збройны Чын і мацаваць памяць пра яго.
Бо нішто так не яднае нацыю, як бараць-
ба, як памяць пра змаганьне. Цяпер вель-
мі істотна вызначыць прыярытэты. І вось
менавіта мова, культура, гісторыя, а так-
сама незалежнасьць і свабода мусяць
быць гэтымі прыярытэтамі. Трэба не са-
ромецца, а брацца за належнае вывучэнь-
не мовы і гісторыі свайго народу. Трэба
супраціўляцца накату русіфікацыі, ба-
раніць свае ідэалы, свае прыярытэты, і яд-
нацца ўсім разам вакол іх.

Далей сп. В. Зайка ўзгадаў пра памят-
ныя даты мінулых тыдняў. Адна зь іх –
50-годзьдзе першага набажэнства ў Сабо-
ры сьв. Кірылы Тураўскага ў Брукліне,
дзе, дарэчы, сьвятаром быў а. Хведар Да-
нілюк, удзельнік Слуцкага Збройнага Чы-
ну. Яно адбылося 3 лістапада 1957 году,
пасьля таго, як будынак Сабору быў на-
быты з дапамогаю БАЗА і Рады БНР як
рэлігійна-грамадзкі цэнтар беларускай
грамады ў Нью-Ёрку.

Другая дата — 26 кастрычніка, дзень
народзінаў аднаго з значнейшых беларус-
кіх паэтаў сучаснасьці, Анатоля Сыса. У
сувязі зь нядаўнім выхадам кнігі Анатоля
Сыса “Лён”, выданага з дапамогай фунда-
цыяў Орса-Рамана і П. Крэчаўскага, а
таксама з удзелам палкай прыхільніцы
творчасьці паэта, сакратаркі аддзелу БА-
ЗА спн. Валянціны Якімовіч, аддзел БА-
ЗА правёў прэзэнтацыю кнігі “Лён”. 

З словам пра Анатоля Сыса і кнігу
“Лён” выступіла сп-ня Валянціна Якімо-
віч. Яна ў прыватнасьці сказала: “Па бо-
лю, што пранізвае ўсе яго вершы — роў-
нага Сысу няма ў беларускай сучаснай
літаратуры. Праз ягоныя вершы адбыва-
ецца ачышчэньне, катарсіс у душы кож-
нага, хто чуе і чытае іх.” Сп-ня Якімовіч
распавяла пра гісторыю стварэньня кнігі
“Лён” і падзялілася з прысутнымі ўспа-
мінамі пра паэта і сваімі пачуцьцямі пра
ўспрыняцьце ягонай паэзіі. Затым прагу-
чэлі вершы Анатоля Сыса з кнігі “Лён” у
выкананьні сп-ні В. Якімовіч і сп.сп. Міка-
лая Цімашэнкі, Мікіты Агародніка і Ільлі
Куніцкага. Прысутныя мелі нагоду на-
быць асобнік кнігі А. Сыса “Лён”. 

З сваімі думкамі перад прысутнымі вы-
ступіў былы дэпутат Вярхоўнага Савету
Беларусі 13-га скліканьня, заступнік
Старшыні Рады БНР і супрацоўнік “Ра-
дыё Свабода” Сяргей Навумчык. 

Сябра Галоўнай управы БАЗА сп-ня
Тацьцяна Красоўская распавяла пра
дзейнасьць Галоўнай управы за апошні
месяц, узгадала дзейнасьць па аднаў-
леньні аддзелаў БАЗА ў некаторых мясь-
цінах Амэрыкі, і пашырэньне дзейнасьці
арганізацыі на Вашынгтон і Мінэсоту.

Віталь ЗАЙКА

нью-ёрскага аддзелу Беларуска-Амэрыканскага Задзіночаньня
Viestki j Paviedamlenni

B e l a r u s a n  A m e r i c a n  A s s o c i a t i o n ,  I n c .
166-34 Gothic Drive, Jamaica, N.Y. 11432 Сусьветнае сеціва: www.baza-belarus.org № 12 (503)

Лістападаўскі сход аддзелу БАЗА

Уплаты ў нью-ёрскі аддзел БАЗА дасылайце на адрас:
Belarusan American Association

P. O. Box 230249, 
Brooklyn, NY 11223

Чэкі выпісвайце на Belarusan American Аssociation.

ВесВесткі й Павткі й Паведедамленьніамленьні

Уплаты ў нью-ёрскі аддзел БАЗА
Ахвяраваньні й складкі:

Д. Альшэўскі  . . . . . . . . . . .30
В. Едзіновіч  . . . . . . . . . . . .30
С. Катляроў  . . . . . . . . . . . .30
І. Падцялежнікава. . . . . .30

Т. Стрыгіна . . . . . . . . . . . . .30
А. Трубін  . . . . . . . . . . . . . . .30
С. Федарэнка  . . . . . . . . . . .30

Шчыры дзякуй!

Наведвайце інтэрнэт-старонку Згуртаваньня Беларускай Моладзі ў
Амэрыцы www.zbma.net Апэратыўная інфармацыя аб

падзеях у дыяспары.

Наступны сход
нью-ёрскага аддзелу Беларуска-Амэрыканскага Задзіно-
чаньня адбудзецца ў нядзелю 14 студзеня 2008 году.

УВАГА! У адрозненьне ад папярэдніх сходаў,
студзеньскі сход пройдзе ў Фундацыі імя П. Крэчэўскага
па адрасу: 166-34 Gothic Drive, Jamaica, NY 11432

Даезд цягніком падземкі F да прыпынку 169th Street;
адтуль прайсьці 2 блёкі ўверх да скрыжаваньня 167-й
вуліцы і Готык Драйв. 

Пачатак сходу а 1:00 папаўдні.

Часовы перанос сходаў аддзелу
Дзеля неспрыяльнай для дзейнасьці нью-ёрскага аддзелу БАЗА атмасфэ-

ры, створанай паасобнымі актывістамі царкоўнай рады сабору сьв. Кірылы
Тураўскага ў Брукліне, у грамадзкай залі якога цягам апошніх двух з пало-
ваю гадоў адбываліся штомесячныя сходы аддзелу, правядзеньне сходаў
нью-ёрскага аддзелу БАЗА часова пераносіцца ў Фундацыю імя Пётры
Крэчэўскага ў Кўінсе. 

Фундацыя імя Пётры Крэчэўскага знаходзіцца па адрасу: 

166-34 Gothic Drive, Jamaica, NY  11432

У гэтым будынку да траўня 2005 году праходзілі рэгулярныя сходы
нью-ёрскага аддзелу БАЗА, і там знаходзіцца штаб-кватэра БАЗА. 

Сходы аддзелу БАЗА будуць адбывацца, як і раней, у кожную другую
нядзелю месяца. Пачатак а 1:00 гадзіне папаўдні.

Брава, “Беларус-2007”
Перагарнуў апошнюю бачыну альманаху беларус-

кіх пісьменьнікаў замежжа. Зь вершамі Ніны Аксён-
чык і Іны Снарскай я быў ужо знаёмы па публікацы-
ях у Беларусі, маю тры кніжкі паэзіі Снарскай у сва-
ёй хатняй бібліятэцы. Ёсьць у ёй і паэтычны зборнік
Ніны Аксёнчык, якую я вельмі люблю за яе нязлом-
ны патрыятызм, любоў да нашай роднай мовы, гісто-
рыі, культуры. Дзякуючы альманаху, даведаўся, што
ў статусе палітычнай эмігранткі зараз жыве ў Чэхіі.
Праз газэту “Беларус” хачу пажадаць ёй бадзёрасьці
духу, моцнага здароўя, посьпехаў у творчасьці.

З іншых аўтараў альманаху, якіх чытаў упершы-
ню, хачу адзначыць Антося Зелянкоўскага, якому
зараз 21 год, і ён жыве ў ЗША ад 2002 году. Ягоны
“Майстроўшчык піяніна” чытаўся мною зь цікавась-

цю, як той казаў, на адным дыханьні. Вершы Антося
таксама вельмі неблагія, так што зычу яму посьпе-
хаў і надалей. Таксам як і Максу Шчуру – аўтару
апавяданьня “Cola rennt”, у якім ён так майстэрскі
апавёў ня толькі пра сваю прыгоду з даганяньнем
аўтобуса ў Даніі, але й вельмі трапна апісвае самых
жыхароў Даніі: пасьля прачытаньня згаданага апавя-
даньня Данія і яе жыхары выглядаюць для мяне ў
зусім іншым сьвеце чым раней.

Не пакінуў мяне абыякавым пры чытаньні й твор
сп. Янкі Запрудніка “Што сказаў Бог беларусу”,
Анатоля Маўчуна “Арэна” і “Кліч”, сп-ні Ірыны Ва-
рабей “Мая Свабода” і іншыя яе творы, проза Яны
Ліцьвінавай. Безумоўна, што творы і іншых аўтараў,
зьмешчаных у альманаху, вельмі цікавыя і даюць
асалоду ад чытаньня.

Застаецца зараз чакаць на наступны выпуск аль-
манаху ў новым 2008 годзе, годзе 90-х угодкаў БНР.

Пятрусь КАПЧЫК, філёляг, Украіна

Яшчэ пару тыдняў перад сьмерцю 90-гадо-
вы др. Язэп Сажыч, кволы целам, але моц-
ны духам і розумам, тэлефанаваў сваім

знаёмым, каб падзякаваць за віншаваньні, пагава-
рыць, паўспамінаць, пажартаваць. Цешыўся
сям’ёй – дзецьмі і ўнукамі. Жыццьцё ягонае, што
пачалося ў вёсцы Гарадэчна на Наваградчыне, бы-
ло багатае дасягненьнямі, прыгодамі, вынікамі
працы на прафэсійнай і грамадзкай ніве. Сьціплае
сялянскае паходжаньне, польская й беларуская
школа, ваенная акадэмія, польска-нямецкі фронт,
уцёкі з палону, афіцэрства ў беларускім войску,
падпольная дзейнасьць у часе нямецкай акупацыі,

вышэйшая мэдыцынская  асьвета ў Нямеччыне, доктарская праца ў Амэрыцы. Праз
усе гэтыя фазы Язэп Сажыч заставаўся верны ідэалам маладосьці – справе нацыя-
нальнага вызваленьня й адраджэньня Беларусі. На эміграцыі ў Амэрыцы ён быў ад-
ным з арганізатараў грамадзкага й рэлігійнага жыцьця ў Дэтройце. У гадох 1982-
1997 займаў становішча Старшыні Рады БНР. У 1993 годзе наведаў Беларусь, су-
стракаўся зь дзяржаўнымі дзеячамі, узважваў прапанову перадаць ураду РБ паўна-
моцтвы Старшыні Рады БНР, але прыняў разумную пастанову чакаць да поўнай не-
залежнасьці Беларусі.

Пра адыход з жыцьця Язэпа Сажыча паведамілі радыё “Свабода” й “Наша Ніва”.
Апошняя апублікавала ўспамін нябожчыка з кнігі Аляксандра Адзінца “Паваенная

эміграцыя: скрыжаваньні лёсаў”. Нэкралёгі пра яго зьмясьцілі газэты New York
Times (November, 23) і Home News Tribune (NJ, November 25). Паніхіда па нябож-
чыку была адслужаная ў Дэтройце, дзе ён жыў апошнім часам, а пахаваньне адбы-
лося ў Гайленд-Парку (Нью-Джэрзі) ў царкве Маці Божай Жыровіцкай. Пакрытую
бел-чырвона-белым сьцягам труну несьлі сын і ўнук нябожчыка, абодвы зь імём
Язэп, ды былыя супрацоўнікі. 

Абрад пахаваньня выканаў настаяцель царквы а. Зінові Жалобак. Памінкі прай-
шлі ў саўт-рывэрскім Беларуска-Амэрыканскім Цэнтры. Сям’я – сын з жонкай і
трыма дзяцьмі – сябры, знаёмыя ўшанавалі памяць памерлага. Сын-пастар, выклад-
чык тэалёгіі, які чатыры разы наведаў Беларусь, расказаў пра бацьку, ягонае пахо-
джаньне, прыгоды ваеннага часу, адданасьць сям’і, зацікаўленасьць  нацыянальнай
справай, рэлігійным жыцьцём, палітычнай дзейнасьцю, культурнымі каштоўнасьця-
мі. На паховіны ня здолелі прыбыць хворая дачка Алена Тымэрман з дачкой Лёрэн.

Старшыня Рады БНР Івонка Суравілла, гаворачы пра жыцьцё нябожчыка, сказа-
ла: “Для гісторыкаў др. Сажыч застанецца прадстаўніком тае хвалі эміграцыі, якая
сваёй ахвярнасьцю, сваім патрыятызмам і вытрываласьцю захавала для беларуска-
га народу той скарб, якім ёсьць і сёньня Рада БНР. Тыя ідэалы, якія будуць трымаць
нас на духу, так доўга, пакуль край наш ня станецца той Беларускай Дэмакратыч-
най Рэспублікай, за якую змагаліся й ваявалі нашыя продкі. За гэта доктару Сажы-
чу, Старшыні Рады БНР ў экзылі, належыцца нашая ўдзячнасьць і нашая пашана”.

Успамінамі пра памерлага падзяліся др. Алла Орса-Романо й старшыня БАЗА
Вячка Станкевіч. Янка Запруднік, зьвяртаючыся да сям’і нябожчыка, сказаў пра
патрэбу сабраць архіўны матэрыял пра яго й аддаць у надзейнае сховішча для дос-
тупу будучым гісторыкам. 

Усяго пра чалавека ніколі ня знаеш. Некаторыя прысутныя даведаліся толькі ў
дзень пахаваньня, што ён быў аўтарам песьні, якую моладзь сьпявала ў ваенным і
паваенным часе на эміграцыі  – “Падняты родны сьцяг дзяржавы”. Пад гэтым сьця-
гам ды пад гукі жалобнага маршу “Сьпі пад курганам герояў” Язэп Сажыч і быў па-
хаваны 27 лістапада на беларускім могільніку ў Іст-Брансўіку (штат Нью-Джэрзі)
побач з жонкай Барбарай. Вечная яму памяць.    (Я.З.)

Сьв. пам. † Язэп САЖЫЧ
(05.ІХ.1917 - 19.ХІ.2007)

Ліст у рэдакцыю Гістарычны слоўнік Беларусі
НОВАЕ ВЫДАНЬНЕ

У амэрыканскім выдавецтве Scarecrow Press выйшла
другое выданьне ангельскамоўнага “Гістарычнага слоўні-
ка Беларусі” (Historical Dіctionary of Belarus), апраца-
ванага Віталем Сіліцкім і Янкам Запруднікам. Першае вы-
даньне, аўтарства Я. Запрудніка, зьявілася ў 1998 годзе.
Слоўнік складаецца з разьдзелаў: храналёгія падзеяў,
агляд мінуўшчыны Беларусі, біяграфічныя даведкі, тэма-
тычныя артыкулы, бібліяграфія англамоўных выданьняў
пра Беларусь. Дадзены таксама дзьве карты Беларусі. 

Ад выхаду першага выданьня шмат што зьмянілася на
палітычным ляндшафце краіны. Віталь Сіліцкі парабіў да-
паўненьні. Некаторыя біяграфіі зьняў, іншыя дадаў. Да-
поўніў артыкулы, храналёгію, бібліяграфію. Пабольшала
ў кнізе колькасьць старонак — з 299 да 394.

Слоўнік можна набыць праз Інтэрнэт або беспасрэдна ў
выдвецтве (тэл. 1-800-462-6420; факс: 717-794-3803).

Я сеў у лодку 
І ветразем узяў надзею, 
Вёслы зьмяніў на Веру, 
І рака Каханьня 
Стала маім Сьветам... 

25-га лістапада ў Нью-Ёрку ў грамадзкай залі сабору
сьв. К.  Тураўскага ў Брукліне пры дапамозе Беларускага
музэя адкрылася выставы мастака Генадзя Драздова, які
прывез у Нью-Ёрк 19 палотнаў жывапісу, 8 графічных ліс-
тоў і 5 арыгінальных па тэхніцы выкананьня абразоў. 

З мастаком мяне зьвязвае больш як 20-гадовае знаём-
ства, таму я задала яму некалькі пытаньняў, адказы на
якія, мне думаецца, будуць цікавыя многім.

– Генадзь, як называецца гэты адметны накірунак
жывапісу на тваіх палотнах?

– Гэта трансцэндэнтны сымбалізм. Трансцэндэнтны,
гэта значыць супрацьлеглы іманэнтнаму, як унутранаму.
Трансцэндэнтны – гэта такі філязофскі панятак, які абу-
моўлівае набыцьцё інфармацыі звонку. Сымбалізм – аба-
гульненьне ці сьцісканьне інфармацыі да нейкага лаканіч-
нага сымбаля як носьбіта інфармацыі. Мая творчасьць
зьяўляецца інтэлектуальным мастацтвам, разуменьне
твораў якога прадугледжвае пэўную падрыхтоўку ў галі-
не гісторыі, культуры чалавецтва і выяўленчага мастац-
тва. Гэта ёсьць спроба асэнсаваць сёньняшні складаны,
парадаксальны сусьвет і выказаць сваё гледжаньне на
разьвіцьцё грамадзтва, на асэнсаваньне каштоўнасьцяў
духоўных, культурных і агульначалавечых у кантэксьце
разьвіцьця мастацка-эстэтычнай і філязофскай думкі.

– Ці не расчароўвае цябе той факт, што ня ўсе людзі
разумеюць тваю творчасьць?

– Ніколькі, бо гісторыя чалавецтва сьведчыць аб тым,
што заўсёды была адлегласьць у інтэлектуальна-духоў-
ным разьвіцьці сярод людзей. Як той казаў: “Шмат зва-
ных і мала абраных”. Так было, ёсьць і, нажаль, будзе за-
ставацца да скону. І я не зьбіраюся ў гэтым сэнсе апускац-
ца да ўзроўня масавай кампрамісна-камэрцыйнай культу-

ры. Мастак мусіць быць нон-канфармістам, заўсёды вы-
казваць інфармацыю ад першай асобы. А трансцэндэнтны
сымбалізм сьведчыць аб тым, што інфармацыя сыходзіць
звонкі ад Логаса. У маім хрысьціянскім разуменьні Логас
– гэта ёсьць Тварэц, Бог.

– Растлумач, калі ласка, напрыклад, сэнс тваёй
карціны “Лесьвіца ў неба”.

– Гэта наўпрост зьвязана зь біблейскім сюжэтам. У
карціне як-бы прысутнічаюць дзьве рэчаіснасьці – наша
зямная, і другая – духоўная, нябесная. Вось гэтая цёмная
лесьвіца нашага зямнога жыцьця з расчыненымі дзьвяры-
ма нашай рэчаіснасьці, па якой рухаецца постаць, што
ёсьць мэтафарай часу. Мы бачым, як супроцьлеглае гэта-
му часу – залатую лесьвіцу, нябёсы, белыя аблокі - гэта
шлях да духоўнасьці, да самаўдасканаленьня і шлях да
жыцьця вечнага. І тут як-бы ёсьць супроцьпастаўленьне
двух поглядаў, двух жыцьцёвых падыходаў. 

–  Генадзь, скажы што-небудзь пра сваю графіку.
– Гэта больш экспэрымэнтальная частка творчасьці.

Яна падпарадкована фармальна-плястычным пошукам
ноў-хаў тэхналёгіяў.

– Асабіста мяне вельмі зацікавіў твой іканапіс. У ім,
бачу, спалучаюцца традыцыя з ноў-хаў тэхналёгіямі.

– Так. Спачатку я пішу на дошцы па традыцыйнай тэх-
налёгіі ў традыцыйнай стылістыцы, а потым наверх дадаю
выяву на шкле, якая перад тым апальваецца пры высокай
тэмпературы, Такая тэхналёгія, якую мы выконваем ра-
зам з маім сябрам Анатолем Кулагіным, дазваляе дасяг-
нуць незвычайных эфэктаў у распрацоўцы колеру, факту-
ры. І яна як-бы ёсьць нерукатворная частка вобразу, што
надае ім асаблівую цеплыню і адметнасьць, эстэтыку ан-
тыкварыята. Гэтыя абразы ніколі немагчыма паўтарыць
двойчы, яны ёсьць арыгінальныя і эксклюзіўныя.

– Генадзь, я ведаю, што ты пішаш навэлі, вершы, і
яны тоестныя твайму плястычна-мастацкаму мысь-
леньню і , відаць, што таксама будуць ня ўсім зразуме-
лыя, бо складаныя па форме выказваньня. Ці можна
завяршыць нашую размову адным з тваіх вершаў?

– Калі ласка.
Чорны квадрат Малевіча пажоўкне ад жоўтай прэсы
Каза Марка Шагала вернецца на радзіму ў віцебскія 

краявіды
З Джаконды сарвуць маску, і яна зазірне ў свой 

сапраўдны твар
Караваджа зайграе на лютне, і тая зацяжарыць
Фернан Лежэ абліжа пустыя пальцы пасьля пэдыкюра
А камуніст Пікасо папісае на лік сваёй славы
І атэіст Далі, што так баяўся сьмерці, памрэ назаўсёды
Мікелянджэлё Буанароці зваяе труп сацылійскай мафіі
Доктар Фрацыск Скарына выража гравюру па 

жаночым пупку
А Вазарэлі падорыць Жыгімонту вазу
Маэстра Страдзівары сьсячэ апошняе дрэва сумленьня
Галівуд узарвецца ад Нобелеўскай прэміі
Закаханыя знойдуць у жыце вуха Вінсента Ван-Гога
І сталявары спрагуць яечню на залатых зьлітках

пераплаўленых цывілізацый 
І Творца-геній дапіша карціну крывёю уласнага Сына.

Размову вяла Валянціна ЯКІМОВІЧ

ББееллаарруу ссккааее   ммаасс ттааццттвваа   ннаа   ппрраасс ттоорраахх   ААммээррыыкк іі

Жыцьцё ягонае, за выняткам
апошніх 12 гадоў нямог-
ласьці, было поўнае дзеянь-

ня на палітычнай і грамадзка-рэлі-
гійнай ніве ў пяцёх краінах. Шлях пра-
лёг з роднае Наваградчыны ў Нямеч-
чыну, Італію, Аргентыну (1944-54) ды
Злучаныя Штаты Амэрыкі (з 1954). 

Праз усё жыцьцё нябожчык выяў-
ляў энэргію й працавітасьць як у пра-
фэсійнай дзейнасьці бухгальтара, а
тады – фінансавага кантралёра вялі-
кай вадаплаўнай кампаніі, гэтак і ў
грамадзкіх справах. Кастусь Мерляк
пакінуў трывалыя вынікі ў гісторыі
беларускай паваеннай эміграцыі ў
краінах ягонага прабываньня. Засна-
вальнік і старшыня Згуртаваньня Бе-
ларусаў Аргентыны, старшыня Бела-
руска-Амэрыканскага Задзіночань-
ня, а пасьля – Беларуска-Амэрыкан-

скага Аб’еднаньня ў Нью-Ёрку ды іншых грамадзкіх структураў, ініцыятар і
ўдзельнік розных палітычных праектаў. Ва ўсёй гэтай дзейнасьці, пры ягонай на-
порыстай натуры, не абыходзілася бяз спрэчак і канфліктаў, але канчальнай мэ-
тай заўсёды заставалася дабро нацыянальнай справы. 

Сьляды “жыцейскіх бураў” засталіся ў падшыўках багатага асабістага архіву,
які ён мэтадычна зьбіраў, ды на старонках шматлікіх публікацыяў. Біяграфічная

даведка пра Кастуся (Канстанціна) Мерляка зьмешчана ў “Энцыклапедыі гісто-
рыі Беларусі” (т. 5, Мінск, 1999), у якой сказана пра яго: “беларускі грамадзка-
палітычны дзеяч у эміграцыі... Аўтар артыкулаў па гісторыі бел. эміграцыі, пы-
таньнях культуры, рэлігіі, грамадзка-палітычнага жыцьця Беларусі”. Там-жа наз-
вана ягоная кніга “Дзейнасьць Кастуся Мерляка на эміграцыі” (Нью-Ёрк, 1992).
У бібліяграфіі Вітаўта й Зоры Кіпеляў “Belarusian Publishing in the West” (New
York – Warsaw, 2006) пад прозьвішчам К. Мерляка 29 бібліяграфічных спасылак.
Шмат з друкаванае спадчыны нябожчыка раскідана па эміграцыйнай і айчыннай
пэрыёдыцы. Прыкладам, у нумарох менскай “сацыяльна-экалягічнай газэты”
“Набат” (№№ 7 /47/ — 11/51/, люты-сакавік 1992) была апублікавана Мер-
лякова востра палемічная “ВОДПАВЕДЗЬ” з падзагалоўкам “Хто каго мае
судзіць?” У ёй ён аргумэнтавана запярэчыў паклёпам камуністычнай прапаган-
ды на беларускую паваенную эміграцыю ды на ўвесь нацыянальна-вызвольны
рух. Архівы й друкаваная спадчына Катуся Мерляка могуць стацца добрай асно-
вай для напісаньня грунтоўнай манаграфіі пра адну з плённых постацяў беларус-
кай гісторыі. 

Пра сьмерць Кастуся Мерляка як пра заслужанага дзеяча паведамілі радыё
“Свабода” й газэта “Наша Ніва”, падалі біяграфічныя весткі пра яго.

Паховіны адбыліся  28 лістапада. У Рычманд-Гіле (частка гораду Нью-Ёрку) у
царкве сьв. Кірылы Тураўскага, у пабудове якой нябожчык адыграў вядучую рою
й прыхаджанінам якое ён быў, а. Васіль Андраюк адслужыў паніхіду й адпявань-
не. Зь Нью-Ёрку цела прывезьлі на беларускі могільнік ў Іст-Брансўіку, штат
Нью-Джэрзі, дзе абрад пахаваньня выканаў а. Зінові Жалобак. 

За памінальнымі сталамі ў Саўт-Рывэры сям’я – удава Ганна, сыны др. Юліян,
др. Даніла й Вінцэнт з жонкамі, ды прыяцелі ушанавалі памерлага ўспамінамі пра
яго. Сын Даніла даў нябожчыку характарыстыку чалавека адданага палітыцы,
рэлігіі, сваёй грамадзе й сям’і, расказаў, як яны з бацькам наведвалі Беларусь у
1992 годзе, якія шчодрыя й зацяжныя былі застольлі з сваякамі, як бацька су-
стракаўся зь дзяржаўнымі й рэлігійнымі дзеячамі, палітыкамі, літаратарамі. Пра-
моўца падзякаваў таксама сваёй маці, якая аддана апекавалася мужам на праця-
гу ягонае хваробы. Прамаўлялі таксама Ларыса Клінцэвіч, Янка Запруднік, Вяч-
ка Станкевіч, Васіль Шчэцька. Вечная памяць памерламу. 

(Я.З.)

Супачыў у Богу 26 лістапада 2007
году Першагерарх Беларускай
Аўткефальнай Праваслаўнай

Царквы рэлігійны і грамадзкі дзеяч бела-
рускай грамады ў ЗША і Канадзе Мітра-
паліт Ізяслаў (Іван Бруцкі). 

Уладыка Ізяслаў нарадзіўся 22 студзе-
ня 1926 году ў вёсцы Белавуша на Сто-
ліншчыне, у шматдзетнай сялянскай
сям’і. Хадзіў у польскую і два гады ў са-
вецкую школы, дапамагаў бацькам у ся-
лянскай працы.

Бацька, Мікалай Бруцкі, меў вялікую
гаспадарку, абіраўся на пасады мясцова-
га самакіраваньня. У 1940 годзе бацька
быў кінуты расейцамі ў турму, а пасьля
вывезены ў Казахстан. 

У 1943 годзе Іван Бруцкі быў вывезе-
ны на працу ў Нямеччыну. Пасьля вай-
ны, пазьбегшы прымусовай рэпатрыа-

цыі, скончыў у Нямеччыне гімназію. У 1947 годзе выехаў у Канаду, у Вініпэг, дзе
знайшоў працу. У 1949 годзе дапамог прыехаць у Канаду свайму бацьку, які з ка-
захстанскай высылкі трапіў у армію Андэрса і апынуўся па вайне ў Афрыцы.

У 1954 годзе Іван Бруцкі здабыў дыплём інжынэра ў Манітобскім унівэрсытэ-
це. Разам з бацькам браў актыўны ўдзел у беларускім грамадзкім і рэлігійным

жыцьці ў Таронта, быў старшынём Згуртаваньня Беларусаў Канады. Пасьля пе-
раезду ў 1962 годзе ў ЗША працаваў у Дэтройце, быў старшынём дэтройцкага ад-
дзелу БАЗА, быў актыўны ў Камітэце Паняволеных Народаў і этнічнай групе
Рэспубліканскай партыі. Пераехаўшы працаваць у Лёс-Анжэлес, узначаліў мяс-
цовы аддзел БАЗА. У 1969 годзе пераехаў у Кліўленд, дзе таксама далучыўся да
грамадзкай працы, стаў старшынём парахвіяльнае рады царквы Жыровіцкай Бо-
жае Маці БАПЦ.

Вярнуўшыся ў 1971 годзе ў Дэтройт, Іван Бруцкі актыўна працаваў на пасадах
скарбніка, сакратара, а затым старшыні парахвіяльнай рады. У якасьці дзяка
браў удзел у адправе Божых службаў. У 1972 годзе Іван Бруцкі быў абраны сяб-
рам Рады БАПЦ і дэлегатам Сабору БАПЦ, які адбыўся ў Гайленд-Парку, Нью-
Джэрзі.

Адчуваючы сьвятарскае пакліканьне, 29  красавіка 1979 году Іван Бруцкі быў
усьвячаны сьв. пам. Мітрапалітам Андрэем на дыякана, а 26 жніўня таго-ж году
архіяпіскапам Мікалаем высьвечаны на сьвятара. 

Архімандрыт Іван Бруцкі быў з манаскім імём Ізяслаў хіратанізаваны 22 лютага
1981 году ў япіскапскую годнасьць у царкве-помніку сьв. апостала Андрэя Перш-
пакліканага (Баўнд-Бруку, Н.-Дж.) Мітрапалітам БАПЦ Андрэем, Мітрапалітам
УПЦ Мсьціславам (пазьней першым Кіеўскім Патрыярхам), і архіяпіскапам
УПЦ Арэстам. 

У траўні 1983 году на Трэцім Саборы БАПЦ у Манчэстэры (Англія) япіскап
Ізяслаў стаў галавой БАПЦ, атрымаўшы тытул мітрапаліта. 

Уладыка напрацягу двух дзесяцігодзьдзяў кіраваў парафіямі БАПЦ па сьвеце,
асабіста адпраўляў рэгулярныя Божыя службы ў Саборы сьв. Кірылы Тураўска-
га ў Брукліне (Нью-Ёрк), прадстаўляў БАПЦ у беларускай грамадзе па ўсім сьве-
це і ў зносінах з братнімі цэрквамі, часта рабіў пастырскія візыты, а ў 1998 годзе,
падчас наведаньня Ўкраіны, меў нагоду правесьці некалькі гадзін на зямлі
Бацькаўшчыны. 

Да 2003 года Ўладыка ўзначальваў адну зь дзьвюх галінаў БАПЦ, а пасьля
аб’яднаўчага царкоўнага сабору 2003 году стаў начале аб’яднанай БАПЦ. 

У апошнія гады, дзеля цяжкое хваробы, Уладыка адыйшоў ад актыўнага кіра-
ваньня, што было скарыстана непрыяцелямі Беларускай Аўтакефальнай Правас-
лаўнай Царквы і беларускага народу. 

Пахаваны Ўладыка Ізяслаў 1 сьнежня 2007 году на беларускіх могілках у Іст-
Брансўіку, Нью-Джэрзі.

Сьв. † пам. 
Мітрапаліт ІЗЯСЛАЎ

(22.0І.1926 - 26.ІІ.2007)

Сьв. пам. †Кастусь МЕРЛЯК
(25.ХІІ.1919 - 25.ХІ.2007)

Адыйшоў ад нас сьв. пам. Кастусь Мерляк, добры чалавек, доўгагадовы
старшыня царкоўнай управы, і апошнія гады ганаровы старшыня. Сьв.
пам. Кастусь Мерляк апошнія гады быў вельмі хворы і шмат пацярпеў пе-

рад адыходам у лепшы сьвет. 
Мне пашчасьціла спаткацца зь ім у 1959 годзе, і ад таго часу пачалося нашае зь

ім супрацоўніцтва. Усе гэтыя гады мы шырака працавалі ў царкоўным і сьвецкім
жыцьці. Праца гэтая, я сказаў-бы, была ахвотная, нязмушаная. 

Сьв. пам. Мерляк быў чалавекам вынаходлівым, у яго была маса ініцыяты. У
яго як з рукава сыпаліся нагоды, паяўляліся новыя далягляды дзейнасьці. З другога
боку сьв. пам. Мерляк умеў правільна ставіць пытаньні ды ўмеў пераконваць лю-
дзей, каб прынятыя пастановы выконваліся. Працавітасьць і дакладнасьць былі
іншымі задаткамі Кастуся Мерляка, што паставіла ягоную асобу на вышыню.

Варта ўспомніць тут хоць некаторыя заслугі сп. Мерляка: старшыня аддзелу
БАЗА ў 1954—1958 г.г., старшыня Галоўнай управы БАЗА ў 1959—1963 г.г.,
старшыня камітэту набыцьця беларускага народнага дому й царквы ў Брукліне ў
1955—1957 г.г., стварэньне новага прыходу ў Кўінсе, купля пляцу пад царкву і

пабудова царквы сьв. Кірылы Тураўскага ў Рычмонд-Гіле, Нью-Ёрк, у 1972 г.,
высьвячэньне царквы ў 30.Х.1983 г., адзначэньне 1000-годзьдзя хрысьціянства ў
Беларусі 31.V. 1987 г. І, зразумела, напісаньне кніжкі “Дзейнасьць Кастуся Мер-
ляка на эміграцыі” ў 1992 г. – гісторыі беларускай эміграцыі ад 2-й сусьветнай
вайны.

Трэба сказаць і аб штодзённым укладзе ў будову беларускага жыцьця на
эміграцыі. І гэтак з 1944 г. сп. Мерляк стараўся ўнесьці нешта пазытыўнае, каб
пашырыць у вольным сьвеце імя беларусаў і Беларусі., а праз гэта хоць крыху
прыблізіць дзень незалежнасьці Беларусі. Ня толькі аб’яўленай, як сёньняшнім
часам, але сапраўды незалежнай.

Сёньня, пасьля адыходу сьв. пам. Кастуся Мерляка, цяжка звыкнуцца з дум-
каю, што яго ўжо тут няма. Вельмі выдатна пройдзены ім шлях і яго аўтарытэт у
нашай грамадзе і сваёй царкве дае нам магчымасьць бачыць яго вялікім чалаве-
кам і прыкладам нашага нацыянальнага героя.

Вечная яму памяць.
Васіль ШЧЭЦЬКА

---------------------------------------------------------------

І. Кірдун  . . . . . . . . . . . . . . . . . . .30
В. Луцэвіч  . . . . . . . . . . . . . . . . .30
К. Мурашка . . . . . . . . . . . . . . . .30
А. Мядзьведзік . . . . . . . . . . . . .30
В. Нікіфаровіч  . . . . . . . . . . . . .30
В. Пілюткевіч  . . . . . . . . . . . . . .30
М. Салянскі . . . . . . . . . . . . . . . .30
Д. Хейлік . . . . . . . . . . . . . . . . . . .30
С. Чэрэднікава . . . . . . . . . . . . .30
М. Шынкевіч  . . . . . . . . . . . . . .30

Заміж кветак на магілу
Кастуся МЕРЛЯКА:

Г. Мерляк і сям’я  . . . . . . .150
М. і К. Верабей . . . . . . . . . .50

Заміж кветак на магілу
Язэпа САЖЫЧА:

Г. Мерляк . . . . . . . . . . . . . . . . . .50
Усім шчыры дзякуй!

Ê à ë ÿ ä í û ÿ â i í ø à â à í ü í i
Таварыства Беларускай Культуры ў Літве віншуе суродзічаў са сьвятымі

Калядамі і Новым 2008 годам. Жадаем моцнага здароўя, асабістага
шчасьця і посьпехаў на ніве змаганьня за незалежную, свабодную і дэмак-
ратычную Беларусь, за сьветлыя ідэалы Беларускай Народнай Рэспублікі.

Рада Таварыства Беларускай Культуры ў Літве

*   *   *
Архіяпіскап Беларускай Аўтакефальнай Праваслаўнай Народнай

Царквы ЮРЫ й сьвятары ў Беларусі вітаюць сваіх вернікаў і прыхільнікаў з
Раством Хрыстовым і жадаюць вытрываласьці на Божай ніве.

*   *   *
Віншуем сяброў і ўсіх суродзічаў з Новым годам і сьвятам Божага Нара-

джэньня. Жадаем здароўя і добрых навінаў з Бацькаўшчыны.
Міхась,Часлаў, Гэля, Нэля, Жанэт ЛУЖЫНСКIЯ

*   *   *
Паважаныя сябры, браты й сёстры, суайчыньнікі!

Прыйміце шчырыя віншаваньні са сьвятам Раства Хрыстова. Бог даў нам найвялік-
шы падарунак: Ён паслаў Свайго адзінага Сына ў сьвет - Iсуса Хрыста. ‘‘Бо Дзіця на-
радзілася нам; Сын дадзены нам; уладарства на плячах у Яго, і дадуць імя Яму:
Дзівосны, Дарадца, Бог Моцны, Бацька Вечнасьці, Князь Міру.’’ Кніга прарока Iсаі 9:6

Для нас Iсус Хрыстос ня толькі падарунак ад Бога, але Ён ёсьць наш Збаўца і Ўра-
тавальнік ад нашых грахоў. ‘‘I народзіць Сына, і дасі Яму імя: Iсус, бо Ён уратуе лю-
дзей Сваіх ад грахоў іхніх.’’ Паводле Мацьвея Сьвятое Дабравесьце 1:21

Няхай Нованароджаны Iсус умацоўвае нашу веру і нашу надзею, каб выпраба-
ваньні і цяжкасьці штодзённага жыцьця не адлучылі нас ад Хрыста. 

Сям’я ВАКУЛIЧ
*   *   *

Найлепшыя і сардэчныя вітаньні з надыходзячымі Калядамі і Новым
2008 годам выказваю сваёй старэйшай сястры Сафіі Капчык, якая жыве
ў Беларусі, беларускім сябрам Янку Таўпыгу зь Віцебску, Анатолю Бархоза-
ву і Генадзю Пальцаву зь Менску, Віктару Шалкевічу з Горадні, супра-
цоўнікам Згуртаваньня беларусаў сьвету “Бацькаўшчына”, Алесю Мака-
рэвічу з Магілёву, Алесю Палескаму і Пятру Юшчуку зь Беласточчыны (Ра-

сея), Iгару Шаховічу з Краляўцу (Расея), Паўлу Шукававу і Iне Снарскай з Палтавы,
Яну Вашчуку і Ўладзімеру Попель зь Iзяславу, Леанідзе Лемішэўскай з Уругваю, Але-
сю Ларыёнаву з Казахстану, Iрэне Матыш з Чэхіі, Маргарыце Астравумавай, Зінаідзе
Клыга і Віктару Колесеню з Эстоніі, Вячку Целешу з Латвіі, Холгеру Торсу з Фінляндыі,
супрацоўнікам газэты “Беларус”, усім беларусам-патрыётам, дзе-б яны не жылі! 

Зычу моцнага здароўя, посьпехаў у справах, асабістага ды сямейнага шчасьця.
Пятрусь КАПЧЫК, кіраўнік гурта “Зорка Венэра”з Украіны

НА ВЫДАВЕЦКІ ФОНД
“БЕЛАРУСА” АХВЯРАВАЛІ:

Сардэчна віншуем з 60-годзьдзем слаўнага беларускага паэта Алеся Разанава,

жадаем яму новых творчых здабыткаў, шчасьця, моцнага здароўя.

*   *   *
У першы дзень новага году беларуская паэтка Данута Бічэль-Загнётава сьвяткуе

свой дзень нараджэньня. Вітаем нашую слаўную паэтку і жадаем бадзёрасьці ня-
зломнага духу, моцнага здароўя на многія гады. Чакаем Вашых новых вершаў.

Гурт Беларускай культуры “Зорка Венэра”

АНГЕЛЬСКА-БЕЛАРУСКІ СЛОЎНІК
ENGLISH-BELARUSIAN DICTIONARY

можна набыць у Беларускім Інстытуце Навукі й Мастацтва

Belarusian Institute of A&S, 330 Park St., Haworth, NJ 07641
У кнізе 1010 старонак, каля 30 000 слоў, багата прыкладаў,

як трэба ўжываць тое ці іншае слова.
Цана: 50 даляраў (зь перасылкай у ЗША і Канадзе).
Па інфармацыю зьвяртацца на: Janzap@aol.com

Вывучайце ангельскую, удасканальвайце беларускую.
Слоўнік выдатны падарунак пры ўсякай нагодзе.

-----------------------------------

Ахвяраваньні на выдавецтва БІНіМ
Беларускі нстытут Навукі й Мастацтва паведамляе, што на выдавецкую

праграму БIНіМу за мінулыя пару месяцаў прыслалі ахвяраваньні:

Згуртаваньне Беларускай Моладзі ў Амэрыцы запрашае на

сьвяткаваньне Новага годусьвяткаваньне Новага году,
якое адбудзецца па адрасу:

104-29 Atlantic Ave., Richmond Hill (Queens), NY 11418-2930
(Даезд цягніком падземкі J да прыпынку 104th Street)

УВАГА! Ня блытайце гэты адрас з іншым у Брукліне, дзе
звычайна праходзілі сходы аддзелу БАЗА, бо адрас

правядзеньня нашай імпрэзы менавіта ў Queens!
Вас будуць чакаць Дзед Мароз са Снягуркай, касьцюмаваны баль-
маскарад на лепшы касьцюм з шыкоўнымі прызамі пераможцам,

беларуская атмасфэра, цудоўная музыка, вясёлыя танцы,
смачныя стравы й напоі, а таксама прыемныя знаёмствы!

Пачатак імпрэзы а 10-й гадз. вечара 31 сьнежня. Кошт квітка $60.

Месцы замаўляйце, даслаўшы чэк ці money-order на адрас:

Hrazhyna Zaleuskaya
1070 Ocean View Ave, аpt. 1D

Brooklyn, NY 11235
Чэкі выпісвайце на імя Hrazhyna Zaleuskaya.

Кантактныя тэлефоны: Андрэй Чыж (718)759-7920
Гражына Залеўская (347)543-8516, Мікіта Агароднік (718)838-0884
Андрэй Мядзьведзік (609)635-0399,    Мікола Цімашэнка (609)510-397

Прыходзьце ўсе, незалежна ад узросту, разам зь сябрамі!

Беларуская грамада Нью-Ёрку запрашае на

сьвяткаваньне Новага годусьвяткаваньне Новага году,
якое адбудзецца ў грамадзкай залі Сабору сьв. Кірылы

Тураўскага па адрасу 401 Atlantiс Ave. ў Брукліне.
Вас чакае добрая музыка ў выкананьні Алеся Казака,

Валянціны Пархоменка і Вольгі Казак, смачныя стравы і
вясёлыя забавы да самай раніцы. 

Кошт квітка $75 для дарослых. Прадугледжаныя зьніжкі
для дзяцей да 14 гадоў і сем’яў з 4 чалавек і болей.

Пачатак а 10-й гадзіне вечара 31 сьнежня. Даезд цягнікамі
падземкі А, G, C да прыпынка Hoyt Schermerhorn.

Чэкі дасылайце на адрас: 401 Atlantic Ave. Brooklyn, NY 11217
і выпісвайце на імя N. Sahanovich з адзнакаю “Новы год”.

Тэлефоны для даведак:
М. Сагановіч (347)668-3387

C. Пятровіч (718)265-3648 (6pm-8pm)

А. Маркевіч $500
В. Якімовіч 200
М. Баяроўскі 120
А. Старкоў 50

Т. Кольба 40
Л. Літаровіч (у памяць др. Я. Сажыча) 50
Я. і Н. Запруднік (у памяць др. Я. Сажыча) 100
М. Швэдзюк 50

Газэта “БЕЛАРУС” бясплатна надрукуе кароткія прыватныя аб’явы некамэр-
цыйнага характару, віншаваньні, запрашэньні, спачуваньні ды інш.  

Наконт разьмяшчэньня рэклямы кантактуйце рэдакцыю.

Інтэрнэт-крама газэты “БЕЛАРУС”
www.e-krama.com

Замаўляйце беларускія кнігі, му-
зычныя запісы, паштоўкі, ка-

лендары, а таксама маркі БНР.

Bielarus539.qxd  12/22/2007  10:00 PM  Page 2


